
(ᐊᖏᖅᑕᐅᔪᖅ ᓄᕕᐱᕆ 9, 2023) 

 
ᓇᐃᓈᖅᓯᒪᔪ 

 
ᑖᓐᓇ ᐱᖁᔭᒃᓴᖅ ᐋᖅᑭᓱᐃᕗᒃ ᖃᓄᐃᓕᐅᕈᑕᐅᓂᐊᖅᑐᒥ ᑖᒃᑯᓄᖓ ᓄᓇᕘᑦ ᒐᕙᒪᒃᑯᖏᓐᓄᑦ 
ᓇᒻᒥᓂ ᐱᔪᓐᓇᐅᑎᖓᑕ ᑖᒃᑯᓄᖓ ᓱᓇᑐᐃᓐᓇᕐᓂ ᓴᓇᔭᐅᕙᒃᑐᓄᑦ ᐊᒻᒪᓗ ᓂᐅᕕᕐᕕᐅᓲᓄᑦ 
ᐄᔭᒐᕐᓄᑦ ᐋᖓᑦᔭᓇᖅᑐᑦ ᐃᓚᓕᐅᑎᓯᒪᔪᐃᑦ, ᐊᒻᒪᓗ ᖃᐅᔨᒃᑲᐃᔨᖏᓐᓄᑦ,  ᐅᑎᖅᑎᓯᓂᕐᒧᑦ 
ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐱᑦᔪᑕᐅᔪᓄᑦ ᐅᕝᕙᓘᓐᓃᑦ 
ᑐᓐᓂᖅᑯᑕᐅᓯᒪᔪᓄᑦ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ. 
 

ᐅᖃᓕᒫᒐᑦ ᐃᓗᓕᖏᑦ  
  

ᑐᑭᓕᐊᑦ  
  

ᑐᑭᖏᑦ 1 (1) 
ᑐᑭᓕᐊᑦ: ᓴᓇᔪᓕᕆᔩᑦ  (2) 
ᑐᑭᓕᐊᑦ: ᑐᕌᖓᔪᓄᑦ  (3) 
ᐃᓚᒋᔭᐅᖃᑕᐅᔪᕆᑐᐊᖅᐸᑦ  (4) 
ᐃᓚᒋᔭᐅᖃᑕᐅᔪᕆᑐᐊᖅᐸᑦ: ᐊᐅᓚᑕᐅᓂᖓᑕ ᐊᔭᐅᖅᑐᐃᓂᕐᒧᑦ  (5) 
ᓱᓕᓂᕋᐃᔪᐃᑦ: ᖃᐅᔨᒃᑲᐃᔨ  (6) 
ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ: ᓴᓇᔨᐅᔪᓄᑦ  (7) 
ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ: ᓂᐅᕕᕐᕕᐅᓲᑦ  (8) 

  
ᑐᕌᖓᔪᒃᑯᑦ ᖃᓄᐃᓕᐅᑦᑕᐅᓂᖓ ᒐᕙᒪᒃᑯᓄᑦ  

  
ᑐᕌᖓᔪᒃᑯᑦ ᖃᓄᐃᓕᐅᑦᑕᐅᓂᖓ ᒐᕙᒪᒃᑯᓄᑦ 2 (1) 
ᖃᓄᐃᓕᐅᖅᑕᐅᓂᐅᔪᒃ ᓅᑕᐅᓂᒃᑰᖏᑦᑐᒃ  (2) 
ᖃᓄᐃᓕᐅᕈᑎᐅᔪ ᐃᒻᒥᑰᖅᑐ ᐅᑎᖅᑎᑕᐅᓂᖏᑦ ᐊᓯᖏᓐᓄᑦ  (3) 
ᐅᑎᖅᑎᑕᐅᓂᖏᑦ ᐃᓄᒻᒧᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ ᑲᑎᖅᓱᑕᐅᓯᒪᔪᑎᒍ  (4) 
ᖃᓄᐃᓕᐅᕈᑎᐅᔪ ᑲᑎᖅᓱᑕᐅᓯᒪᔪᑎᒍ  (5) 

ᐅᑎᖅᑎᑦᑎᓂᖅ ᐊᑭᖏᓐᓂᒃ ᑖᒃᑯᐊ ᐋᓐᓂᐊᕕᓕᐊᖅᑐᓯᐅᑎᓂᒃ 
ᐃᑲᔫᓯᐊᑦᑖᖃᑦᑕᑐᓄᑦ ᑲᑎᖅᓱᑕᐅᓯᒪᔪᑎᒍ 

 

  
ᓇᓗᓇᐃᖅᑕᐅᓯᒪᔪᑦ 3 (1) 
ᓱᓕᓂᕋᐃᔪᐃᑦ  (2) 
ᐊᒃᑐᐃᓂᕆᔭᖏᑦ ᓱᓕᓂᕋᐃᔾᔪᑏᑦ  (3) 
ᒥᑭᓪᓕᒋᐊᖅᑕᐅᓂᖏᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᕙᓪᓕᐊᔪᑦ  (4) 
  

ᐸᓯᔭᐅᔪᓐᓇᕐᓂᖅ  
  
ᑲᑎᙵᐅᖅᑐᐃᑦ ᐊᒻᒪᓗ ᖃᑦᓯᐅᓂᖏᑦ ᐸᓯᔭᒃᓴᓕᐊᖑᔪᑦ 4 (1) 
ᑲᑎᙵᐅᖅᑐᐃᑦ ᓯᖁᒥᒃᓯᔪᑦ  (2) 
  

ᐱᔾᔪᑎᖏᓐᓄᑦ ᐊᓯᔾᔨᕐᓂᖏᑦ ᐊᒻᒪᓗ ᖃᑦᓯᐊᖅᑎᓐᓂᖏᓐᓄᑦ ᑖᒃᑯᐊ 
ᓱᕋᑦᑎᕆᕙᖕᓂᖏᓐᓄᑦ ᐅᕝᕙᓘᓐᓃᑦ ᐊᑭᖏᑕ 

 

  
ᐅᓄᕐᓂᖏᑦ-ᑐᙵᕕᐅᔪᑦ ᓇᓗᓇᐃᕈᑎᒃᓴᑦ 5 

  
ᐃᓱᓕᑦᑎᕕᒃᓴᖏᑦ  

  
ᐃᓱᓕᑦᑎᕕᒃᓴᖏᑦ 6 (1) 
ᐃᓚᖏᑦ ᐃᖅᑲᖅᑐᐃᕕᓕᐊᖑᔾᔭᐅᓯᒪᔪᑦ ᓴᖅᑭᑎᑦᑎᑲᓐᓂᕈᑕᐅᔪᐃᑦ  (2) 
  

ᐸᓯᔭᑦᓴᐅᓂᖓᑕ ᐊᑦᑕᓇᖅᑑᓂᖓᑕ ᐃᑲᔪᓯᐊᓄᑦ, ᐸᓯᔭᑦᓴᐅᓂᖓᑕ 
ᑐᑭᒧᐊᖅᑎᓯᔨᓄᑦ ᐊᒻᒪᓗ ᐱᓕᕆᔨᖏᑕ ᐊᒻᒪᓗ ᐃᓕᒃᑯᑦ ᐃᓚᐅᑎᑦᓯᑎᒃ 

 

  
ᑐᒃᓯᕋᐅᑏᑦ 7 (1) 
ᐸᓯᔭᑦᓴᙳᖅᑎᑕᐅᔪᓐᓇᕐᓂᖅ ᑐᕌᖓᔪᑦ ᐊᑦᑕᓇᓐᓂᖏᓐᓄᑦ ᑐᓂᔭᐅᕙᒃᑐᐃᑦ  (2) 
ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ  (3) 
ᐸᓯᔭᑦᓴᙳᖅᑎᑕᐅᔪᓐᓇᕐᓂᖏᑦ ᑐᑭᒧᐊᖅᑎᑦᑎᔩᑦ ᐊᒻᒪᓗ ᐱᓕᕆᔩᑦ 8 (1) 
ᑐᑦᓯᕋᐅᑏᑦ   (2) 
ᓴᐳᓐᓂᐊᖅᑎ ᑖᒃᑯᓄᖓ ᖃᐅᔨᓴᖅᑕᐅᓯᐊᕆᐊᖃᕐᓂᖏᓐᓄᑦ  (3) 
ᑐᒃᓯᕋᐅᑎᐅᓯᒪᙱᑐᑦ 9 (1) 
ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᐃᖅᑲᑐᐃᕕᒃᑯᑎᒍ ᑖᒃᑯᐊ ᐃᑲᔫᓯᐊᕈᑎᑦᓴᓂ  (2) 
ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᑲᔪᓯᓂᐊᑎᓪᓗᒋᑦ ᑖᒃᑯᐊ 
ᐱᒋᐊᖅᑎᑕᐅᓂᐊᕐᑐᐃᑦ ᑭᓯᐊᓂ ᓱᕋᖅᑕᐅᔪᕕᓃᑦ ᐅᕝᕙᓘᓐᓃᑦ ᐊᑭᖏᑦ 
ᐊᑭᓕᖅᑕᐅᓂᖏᐸᑕ 

 (3) 

ᑐᓂᓯᔭᐅᓂᖅ ᐸᓯᔭᒃᓴᐅᔾᔪᑎᒥᓂᒃ ᐊᒻᒪᓗ ᐃᑲᔫᑎᐅᓂᐊᖅᑐᓂᒃ: ᐱᔾᔪᑎᐅᔪᐃᑦ  (4) 

ᒪᓕᒐᕋᓛᑦ   
  

ᒪᓕᒐᕋᓛᑦ 10 
  

ᐊᑐᓕᖅᑎᑕᐅᔪᓐᓇᕐᓂᖏᑦ  
  

ᐊᑐᓕᖅᑎᑕᐅᔪᓐᓇᕐᓂᖏᑦ ᐊᑐᓂᐊᖅᑐᑦ 11 
  

ᐃᖅᑲᖅᑐᐃᕕᒃᑯᑎᒍ ᑕᕝᕙᓴᐃᓐᓇᖅ ᐱᒋᐊᖅᑎᑕᐅᔪᑦ  
  

ᐃᖅᑲᖅᑐᐃᕕᒃᑯᑎᒍ ᑕᕝᕙᓴᐃᓐᓇᖅ ᐱᒋᐊᖅᑎᑕᐅᔪᑦ 12 
  

ᐱᑕᖃᕇᑦᑐᓂᑦ ᐊᖏᕈᑎᐅᔪᓂᑦ  
  
ᑐᑭᖏᑦ: ᐃᖅᑲᖅᑐᐃᕈᑕᐅᔪᑦ 13 (1) 
ᐊᒃᑐᐃᓂᕆᔭᖓ ᐱᑕᖃᕇᑦᑐᓂᑦ ᐊᖏᕈᑎᐅᓯᒪᔪᓂᑦ  (2) 
ᐲᖅᑕᐅᔪᑦ ᐊᑭᓕᖅᑕᐅᔾᔪᑏᑦ  (3) 
ᐊᑭᓕᖅᑕᐅᔮᖏᑦᑐᑦ ᐊᒻᒪᓗ ᓱᓕᓂᕋᕈᑎᖃᙱᑐᑦᐊᑭᓕᖅᑕᐅᔮᖏᑦᑐᑦ ᐊᒻᒪᓗ 
ᓱᓕᓂᕋᕈᑎᖃᙱᑐᑦ 

 (4) 

ᓱᓕᓂᕋᕈᑎ ᐅᕝᕙᓘᓐᓃᑦ ᐊᓯᐊᒍ ᑎᓕᓯᔾᔪᑎᒃᑯᑦ ᐊᑐᓕᖅᑎᑕᐅᓂᐋᙱᓚᒃ  (5) 
  

ᓇᓗᓇᐃᒃᑯᑕᐅᔪᑦ  

ᐄᔭᒐᓄᑦ ᐋᖓᑦᔭᓇᖅᑐᑦ ᓱᕋᑦᑎᕆᕙᖕᓂᖏᓐᓄᑦ ᐋᓐᓂᐊᕕᓕᐊᖅᑐᓯᐅᑎᓂᒃ ᐊᑭᖏᓐᓄᑦ 
ᐅᑎᖅᑎᑦᑎᓂᕐᒥᒃ ᐱᖁᔭᖅ 

 
ᑖᓐᓇ ᑲᒥᓯᓇ, ᐅᖃᐅᑦᔭᐅᓗᓂ ᐊᒻᒪᓗ ᐊᖏᖅᑕᐅᓗᓂ ᒪᓕᒐᓕᐅᖅᑎᓄᑦ, ᑲᔪᓯᑎᑦᓯᕗᖅ ᐅᑯᐊ 
ᒪᓕᓪᓗᒋᑦ: 
 

ᑐᑭᓕᐊᑦ 
 

ᑐᑭᖏᑦ 
1. (1) ᑕᕝᕙᓂ ᐱᖁᔭᕐᒥᒃ, 
 
“ᖃᐅᔨᒃᑲᐃᔨ” ᑐᑭᓕᒃ ᐃᓄᒃ ᐅᖃᐅᑦᔪᐃᓂᒃᑯᑦ ᐱᔨᑦᓯᕋᖅᑎᒃ 

(a) ᑖᒃᑯᓄᖓ ᓂᐅᕕᕐᕕᐅᓲᓄᑦ ᐃᓱᒪᒋᓪᓗᒋᑦ ᑐᓂᐅᖅᑲᑦᑕᑐᓄᑦ, 
ᓂᐅᕕᐊᑦᓴᖃᕐᓂᒧᑦ ᐅᕝᕙᓘᓐᓃᑦ ᓂᐅᕕᐊᑦᓴᖃᕈᒪᔪᓄᑦ ᐄᔭᒐᕐᓂ 
ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ, ᐅᕝᕙᓘᓐᓃᑦ 

(b) ᓱᓇᑐᐃᓐᓇᕐᓂ ᓴᓇᔭᐅᕙᒃᑐᓄᑦ ᐃᓱᒪᒋᓪᓗᒋᑦ ᓂᐅᕕᐊᑦᓴᖃᕐᓂᒧᑦ 
ᑖᒃᑯᓂᖓ ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ; (consultant) 

 
“ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ” ᑐᑭᓕᒃ ᑲᑎᓪᓗᒋᑦ ᑖᒃᑯᐊ 

(a) ᒫᓐᓇ ᐊᑭᖏᑦ ᑲᑎᓪᓗᒋᑦ ᐊᑭᓕᐅᑏᑦ ᓄᓇᕘᑦ ᒐᕙᒪᒃᑯᖏᓐᓄᑦ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐊᑐᐃᓐᓇᐅᑎᑕᐅᓗᑎᒃ 
ᓇᓪᓕᐅᑯᒫᓕᓐᓄᑦ ᐃᓄᓐᓄᑦ ᐱᑦᔪᑕᐅᔪᒥ ᐄᔭᒐᕐᓄᑦ-ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪᑦ ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, ᐋᓐᓂᓚᐅᖅᑎᓪᓗᒋ 
ᐅᕝᕙᓘᓐᓃᑦ ᐋᓐᓂᐊᓚᖅᑎᓪᓗᒋᑦ ᐊᑦᑕᓇᓐᓂᖓᓄᓘᓃᑦ ᐄᔭᒐᕐᓄᑦ-
ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, 
ᑖᒃᑯᓄᖓ, ᐊᒻᒪᓗ 

(b) ᒫᓐᓇ ᐊᑭᖏᑦ ᑲᑎᓪᓗᒋᑦ ᓇᓚᐅᑦᓵᑕᐅᓯᒪᔪᒥ ᐊᑭᓕᐅᑏᑦ ᓄᓇᕘᑦ 
ᒐᕙᒪᒃᑯᖏᓐᓄᑦ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᓲᕐᓗ 
ᐊᑐᐃᓐᓇᐅᑎᑕᐅᑐᐃᓐᓇᕆᐊᓕᓐᓂᒃ ᑕᐃᒃᑯᓄᖓ ᓂᓪᓕᐅᑯᒫᖃᖅᑐᓄᑦ 
ᐃᓄᓐᓄᑦ ᐱᑦᔪᑕᐅᓕᕿᓪᓗᑎ ᐄᔭᒐᕐᓄᑦ-ᐋᖓᑦᔭᓇᖅᑐ ᖃᓂᒪᓇᕐᒥ 
ᐊᐃᑐᓗᒃᑕᐃᓕᒪᓂᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓚᖅᑎᓪᓗᒋᑦ ᐊᑦᑕᓇᓐᓂᖓᓄᓘᓃᑦ ᐄᔭᒐᕐᓄᑦ-ᐋᖓᑦᔭᓇᖅᑐ 
ᑐᕌᖓᓄᑦ ᐋᓐᓂᐊᓇᕐᒧᑦ ᑖᒃᑯᓄᖓ; (cost of health care benefits) 

 
“ᐃᖅᑲᑐᐃᕕᒃ” ᑐᑭᓕᒃ ᓄᓇᕗᒻᒥᑦ ᐃᖅᑲᑐᐃᕕᓕᕆᔨᒃᑯᑦ ᑭᓯᐊᓂ ᐃᓗᓕᖏᑦ ᐱᕆᐊᓖᑦ ᐊᓯᖏᑎᒍ; 
(Court) 

“ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓚᖅᑎᓪᓗᒋᑦ” 
ᐱᖃᓯᐅᑎᕗ ᐊᑲᐅᙱᓕᐅᕈᑕᐅᕙᑦᑐ ᓱᕐᕋᓇᖅᑐᓄᑦ ᐊᑐᖃᑦᑕᓂᕐᒧᑦ, ᐊᔪᓕᕈᑎᖃᖅᓯᒪᔪᓄᑦ ᐊᒻᒪᓗ 
ᐱᐅᕈᓐᓂᕙᓪᓕᐊᓂᖓᑕ ᑎᒥᖏᑦ ᖃᓄᐃᓐᓂᖏᓐᓄᑦ; (disease, injury or illness) 
 
“ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ” ᑐᑭᓕᒃ 

(a) “ᓇᓪᓕᐅᑯᒫᓄᑦ ᐱᔨᑦᓯᕋᖅᑕᐅᓂᑦ” ᓇᓗᓇᐃᖅᑕᐅᓯᒪᔪᒥ 
ᐃᓚᒃᑲᓂᖓᓂ 1(1)-ᒥᒃ ᑕᐃᑲᓂ ᐊᓐᓂᐊᕐᕕᒻᒥ ᓇᓪᓕᐊᑯᒫᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ ᐊᐅᓚᑦᓯᔩᑦ ᐱᖁᔭᖓ, 

(b) “ᐃᑲᔫᑎᑦ” ᐊᒻᒪᓗ “ᓇᓪᓕᐅᑯᒫᓄᑦ ᐱᔨᑦᓯᕋᖅᑕᐅᓂᑦ”, ᑕᒪᑮᑦ 
ᓇᓗᓇᐃᖅᑕᐅᓯᒪᕗ ᐃᓚᖓᓂ 1-ᒥᒃ ᑕᐃᑲᓂ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑲᒪᒋᔭᐅᓂᕐᒧᑦ ᐱᖁᔭᖓᓂ, ᐊᒻᒪᓗ 

(c) ᐊᓯᖏᑦ ᐊᑭᓕᐅᑏᑦ, ᐋᖅᑭᑕᐅᓯᒪᔪ ᑐᕌᖓᔪᒃᑯᑦ ᐅᕝᕙᓘᓐᓃᑦ 
ᐊᑕᐅᓯᕐᒧᓘᓐᓃᑦ ᑭᒡᒐᑐᐃᔪᓄᑦ ᐊᓯᐋᒍᓪᓘᓃᑦ ᐊᑯᓐᓂᖓᓃᑦᑐᓄ 
ᑎᒥᖁᑎᐅᔪᓄᑦ, ᓄᓇᕘᑦ ᒐᕙᒪᒃᑯᓄᑦ ᐃᓕᓐᓂᐊᕈᑎᐅᓂᐊᖅᑐᓄᑦ, 
ᐱᔨᑦᓯᕋᕐᓂᑯᒃ, ᐃᑲᔫᓯᐊᓄᑦ ᐅᕝᕙᓘᓐᓃᑦ ᐊᑦᔨᐸᓗᖏᓐᓂᒃ ᐱᑦᔪᑕᐅᔪᓄᑦ 
ᑐᕌᖓᔪᓄᑦ ᐄᔭᒐᕐᓄᑦ-ᐋᖓᑦᔭᓇᖅᑐ ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, 
ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓚᖅᑎᓪᓗᒋᑦ, ᐱᖃᓯᐅᑎᓪᓗᑎ 
ᑭᓯᐊᓂ ᑭᒡᓕᖃᑦᔭᒍᓐᓇᐃᓗᑎᒃ ᐊᑭᓕᐅᑎᓄᑦ ᐋᓐᓂᐊᕕᒻᒧᑦ 
ᖃᖓᑦᑕᐅᑎᓕᕆᔨᒃᑯᓄᑦ ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓄᑦ 
ᐊᓂᑎᑕᐅᔪᖅ; (health care benefits) 

 
“ᓇᓪᓕᐅᑯᒫᓕᒃ ᐃᓄᒃ” ᑐᑭᓕᒃ 

(a) ᐃᓄᒃ, ᐱᖃᓯᐅᑎᔪᒃ ᐃᓅᕈᓐᓇᐃᑐᒧᑦ, ᓲᕐᓗ ᐋᓐᓂᐊᕕᓕᐊᖅᑐᓯᐅᑎᓂᒃ 
ᐃᑲᔫᓯᐊᑦᑖᖃᑦᑕᑐᓄᑦ ᐊᑐᐃᓐᓇᐅᑎᑕᐅᕗᑦ, ᐅᕝᕙᓘᓐᓃᑦ 

(b) ᐃᓄᒃ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ 
ᐊᑐᐃᓐᓇᐅᑎᑕᐅᑐᐃᓐᓇᕆᐊᓕᒃ; (insured person) 

 
“ᑲᑐᑦᔨᖃᑎᒌᓪᓗᑎᒃ ᓇᒻᒥᓂᖃᕐᓂᒧᑦ” ᑐᑭᓕᒃ ᑲᑐᑦᔨᖃᑎᒌᑦ ᒪᕐᕉᓂ ᐅᕝᕙᓘᓐᓃᑦ ᐊᒥᓱᓂ 
ᐃᓄᓐᓂᑦ, ᑭᓯᐊᓂ 

(a) ᐱᖃᑎᒌᑦ ᑖᒃᑯᓄᖓ ᐃᓄᓐᓄᑦ ᑐᙵᕕᖃᑦᔭᒍᓐᓇᐃᓗᑎᒃ ᑲᑐᑦᔨᖃᑎᒌᓄᑦ, 
ᓇᒻᒥᓂᖃᑎᒌᓄᑦ ᐅᕝᕙᓘᓐᓃᑦ ᐅᑉᐱᕆᔭᐅᓂᒃᑯᑦ, ᐊᒻᒪᓗ 

(b) ᑖᒃᑯᐊ ᐃᓄᒃᑕᖏᑦ ᑲᑎᙵᑎᓪᓗᒋᑦ ᐱᔪᒪᔭᖏ ᐱᖁᑎᖏᓐᓂᒃ 
ᑲᑐᑦᔨᖃᑎᒌᖏᑕ; (joint venture) 

 
“ᓴᓇᔭᐅᓯᒪᔪᑦ” ᐃᓱᒪᒋᓪᓗᒋᑦ ᐄᔭᒐᕐᓄᑦ-ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ, ᐱᖃᓯᐅᑎᔪᓄᑦ 
ᓴᖅᑭᕙᓪᓕᐊᓂᖏᑕ, ᑲᑎᖅᓱᓂᖏᑦ ᐊᒻᒪᓗ ᐴᖅᑲᐃᓂᐅᔪᒥ ᑖᒃᑯᓂᖓ ᐄᔭᒐᕐᓄᑦ-ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪᐃᑦ; (manufacture) 

“ᓴᓇᔪᓕᕆᔩᑦ” ᑐᑭᓕᒃ ᐃᓄᒃ ᓴᓇᔪᓕᕆᔨᒃ ᐅᕝᕙᓘᓐᓃᑦ ᓴᓇᔪᕕᓂᕐᓘᓃᑦ 
ᐄᔭᒐᕐᓄᑦ-ᐋᖓᑦᔭᓇᖅᑐᓂ ᐃᓚᓕᐅᑎᓯᒪᔪᑦ ᐊᒻᒪᓗ ᐃᓄᒃ ᓲᕐᓗ, ᑭᖑᓂᐊᒍ ᐅᕝᕙᓘᓐᓃᑦ 
ᓯᕗᓂᐊᒍᓪᓗᓃᑦ, 

(a) ᐱᑦᔪᑎᖏᑦ, ᑐᕌᖓᔪᒃᑯᑦ ᑐᕌᖓᙱᑐᒃᑯᓘᓐᓃᑦ, ᐋᖅᑭᓱᑦᑕᐅᓯᒪᓂᒃᑯᑦ 
ᐊᖏᖃᑎᒌᓐᓂᑯᑦ, ᓂᕈᐊᖅᑕᐅᓯᒪᔪᑎᒍ ᐊᖏᖃᑎᒌᓐᓂᑯᑦ, ᐱᔪᓐᓇᐅᑎᑎᒍᑦ, 
ᓇᔪᖅᑎᖃᓲᓄᑦ ᓂᐅᕕᐊᑦᓴᓂ ᓱᓇᑯᑖᓂᒃ ᐊᓯᖏᓐᓄᓘᓐᓃᑦ, ᓴᓇᔭᐅᓯᒪᔪᓂ 
ᐄᔭᒐᕐᓄᑦ-ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ, 

(b) ᓇᓪᓕᐊᑐᐃᓐᓇᖓᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᑦᓯᐅᑎᓂ ᑖᓐᓇ ᐃᓅ, 
ᐱᓯᒪᑦᓯᓗᑎ 10%-ᐳᓴᓐᖓᓂ ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ, 
ᐃᓱᒪᓕᐅᓕᐅᖅᑕᐅᓯᒪᔪᒥ ᑲᑎᖅᓱᓯᒪᔪᓄᑦ ᐊᖏᕈᑎᐅᓯᒪᔪᒥ 
ᐊᖏᖅᑕᐅᓂᖓᑕ ᑮᓇᐅᔭᓕᕆᓂᕐᒧᑦ ᑐᙵᕕᖏᑦ ᑲᓇᑕᒻᒥ, ᑕᐃᑲᙵ 
ᓴᓇᔭᐅᕕᒻᒧᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᓯᓗᑎᒃ ᐄᔭᒐᕐᓄᑦ-ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪᐃᑦ ᓂᐅᕕᐊᑦᓴᐅᔪᓄᑦ ᑕᐃᑦᓱᒧᖓ ᐃᓄᒻᒧᑦ ᐅᕝᕙᓘᓐᓃᑦ 
ᐊᓯᐊᒍ ᐃᓄᒻᒧᑦ, 

(c) ᐃᓚᐅᑎᑦᓯᓗᑎᒃ, ᐅᕝᕙᓘᓐᓃᑦ ᐱᑦᔪᑎᖃᓪᓗᑎᒃ, ᑐᕌᖓᔪᒃᑯᑦ 
ᑐᕌᖓᙱᑐᒃᑯᓘᓐᓃᑦ, ᐊᓯᖏᑦ ᐃᓄᐃᑦ ᐃᓚᐅᖃᑕᐅᓪᓗᑎᒃ 
ᐱᕙᓪᓕᐊᑎᑦᓯᓂᕐᒧᑦ ᐄᔭᒐᕐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ, 
ᐅᕝᕙᓘᓐᓃᑦ 

(d) ᑕᐅᖅᓰᓂᕐᒧᑦ ᑲᑐᑦᔨᖃᑎᒌᓐᓂᑯᑦ ᐃᓚᐅᖃᑕᐅᑎᓪᓗᒋᑦ ᐅᑯᓂᖓ 
(i) ᓯᕗᒧᐊᒍᑎᖃᑎᑦᓯᓗᑎᒃ ᐱᔪᒪᔭᖏᓐᓂᒃ ᓴᓇᔪᓕᕆᔨᓄᑦ, 
(ii) ᐱᕙᓪᓕᐊᑎᑦᓯᓗᑎᒃ ᐄᔭᒐᕐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ, 

ᐅᕝᕙᓘᓐᓃᑦ 
(iii) ᐱᑦᔪᑎᖃᑦᑎᓯᓪᓗᑎᒃ, ᑐᕌᖓᔪᒃᑯᑦ ᑐᕌᖓᙱᑐᒃᑯᓘᓐᓃᑦ, ᐊᓯᖏᑦ 

ᐃᓄᐃᑦ ᐃᓚᐅᖃᑕᐅᓪᓗᑎᒃ ᐱᕙᓪᓕᐊᑎᑦᓯᓂᕐᒧᑦ ᐄᔭᒐᕐᓄᑦ 
ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ; (manufacturer) 

 
“ᐄᔭᒐᕐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ” ᑐᑭᓕᒃ ᓇᓪᓕᐊᑐᐃᓐᓇᖏᑦ ᓂᐅᕕᐊᑦᓴᐃᑦ 
ᐃᓗᓕᖃᖅᑐᑦ 

(a) ᐃᓅᓕᓴᐅᑎᓂᒃ ᐅᕝᕙᓘᓐᓃᑦ ᐊᑐᖅᑕᐅᕙᒃᑐᐃᑦ ᐃᓗᓕᖏᑦ ᐃᓚᓕᐅᑎᓯᒪᔪᑦ 
ᐋᖅᑭᑕᐅᓯᒪᔪᑦ ᓇᓗᓇᐃᒃᑯᑕᖓᓂ, ᐅᕝᕙᓘᓐᓃᑦ 

(b) ᓇᓗᓇᐃᖅᑕᐅᓯᒪᔪᑦ ᐃᓅᓕᓴᐅᑎᓂᒃ ᐅᕝᕙᓘᓐᓃᑦ ᐊᑐᖅᑕᐅᕙᒃᑐᐃᑦ 
ᐃᓗᓕᖏᑦ ᐃᓚᓕᐅᑎᓯᒪᔪᑦ; (opioid product) 

 
“ᐄᔭᒐᓐᓄᑦ-ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, ᐋᓐᓂᓚᐅᖅᑎᓪᓗᒋ 
ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ” ᑐᑭᓕᒃ ᑖᓐᓇ ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, 
ᐱᑦᔪᑕᐅᓕᕿᓪᓗᓂ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᓂ ᐃᓄᒻᒧᑦ ᐊᑐᖃᑦᑕᑕᖓᑕ ᐅᕝᕙᓘᓐᓃᑦ 
ᐊᑦᑐᑕᐅᓂᖃᕐᓗᓂ ᐄᔭᒐᕐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ, ᓲᕐᓗ ᑖᒃᑯᐊ ᐃᒪᐃᑉᐸᑕ 

(a) ᖃᓄᐃᓕᖓᓂᖓᑕ ᖃᓄ ᓴᓇᔭᐅᓯᒪᓂᖓᓄᑦ, 
(b) ᑲᑎᖅᓱᓯᒪᔪᓂ ᐊᓯᖏᑎᖑᑦ ᐃᓅᓕᓴᐅᑎᓂᒃ ᓱᕐᕋᓇᖅᑐᓄᑦ, ᐅᕝᕙᓘᓐᓃᑦ 

(c) ᐊᑐᖅᑕᐅᔪᑦ, ᐅᕝᕙᓗᓐᓃᑦ ᐊᑦᑐᑕᐅᓯᒪᓂᖓ ᒫᓐᓇ, ᖃᓄᐃᓕᖓᓂᖓᑕ 
ᐅᕝᕙᓘᓐᓃᑦ ᖃᓄ ᐊᓯᖓᑎᒍ 
(i) ᓇᓗᓇᐃᖅᑕᐅᓯᒪᔪᑦ ᐅᕝᕙᓘᓐᓃᑦ ᐅᖃᐅᑦᔪᑕᐅᓂᖓᑕ 

ᐋᓐᓂᐊᓯᐅᑎᒻᒧᑦ, ᐅᕝᕙᓗᓐᓃᑦ 
(ii) ᐊᑐᓕᖁᔭᐅᓯᒪᔪᒥ ᓴᓇᔪᓕᕆᔨᓄᑦ ᐄᔭᒐᕐᓄᑦ ᐋᖓᑦᔭᓇᖅᑐ 

ᐃᓚᓕᐅᑎᓯᒪᔪᐃᑦ; (opioid-related disease) 
 
“ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ” ᑐᑭᓕᒃ 

(a) ᐱᓂᕐᓗᑐᖃᖅᑎᓪᓗᒍ ᓄᓇᕘᒻᒥᑦ ᓴᓇᔪᓕᕆᔨᒃᑯᓄᑦ, ᓂᐅᕕᕐᕕᐅᓲᓄᑦ 
ᐅᕝᕙᓘᓐᓃᑦ ᖃᐅᔨᒃᑲᔨᓄᑦ ᐊᒻᒪᓗ ᐱᑦᔪᑕᐅᓪᓗᑎᒃ ᐅᕝᕙᓗᓐᓃᑦ 
ᑐᓂᓯᖃᑦᑕᑐᓐᓄᑦ ᐄᔭᒐᓐᓄᑦ-ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᖃᓂᒪᓇᕐᒥ 
ᐊᐃᑐᓗᒃᑕᐃᓕᒪᓂᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ, ᐅᕝᕙᓘᓐᓃᑦ 

(b) ᖃᓄᐃᓕᐅᕐᓂ ᑕᐃᑲᓂ ᐃᓚᒃᑲᓂᖓᓂ 2(1)-ᒥᒃ, ᓱᕋᐃᓂᖅ 
ᐊᑐᕆᐊᖃᖅᑕᒥᓂ, ᓴᓇᔪᓕᕆᔨᒃᑯᓄᑦ, ᓂᐅᕕᕐᕕᐅᓲᓄᑦ ᐅᕝᕙᓘᓐᓃᑦ 
ᖃᐅᔨᒃᑲᔨᓄᑦ, ᑎᑎᕋᖅᓯᒪᙱᑐᖅ ᒪᓕᒐᖅ, ᐊᑦᔨᒌᑦᑎᓯᓂᒃᑯ ᐅᕝᕙᓘᓐᓃᑦ 
ᒪᓕᒐᑦᑎᒍ ᐱᓕᕆᐊᑦᓴᒃ ᐅᕝᕙᓗᓐᓃᑦ ᐊᑐᕆᐊᖃᑦᑕᖓᑕ ᑐᓂᔭᐅᕆᐊᓕᕐᒥ 
ᐃᓄᒻᒧᑦ ᓄᓇᕘᒻᒥᑦ ᐊᑐᖅᑐᕕᓂᕐᒧᑦ ᓴᖅᑭᑕᐅᑎᓪᓗᒍᓪᓘᓃᑦ ᐅᕝᕙᓘᓐᓃᑦ 
ᐊᑐᖅᑕᐅᑐᐃᓐᓇᕆᐊᓕᓪᓘᓃ ᓴᖅᑭᑕᐅᓪᓗᓂᓘᓃᑦ ᑖᒃᑯᓄᖓ ᐄᔭᒐᕐᓂ 
ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ; (opioid-related wrong) 

 
“ᐃᓄᒃ” ᐱᖃᓯᐅᑎᕗᒃ ᓇᒻᒥᓂᖃᑎᒌᓄᑦ, ᐅᑉᐱᕆᔭᐅᓂᒃᑯᑦ, ᑲᑐᑦᔨᖃᑎᒌᓪᓗᑎᒃ ᓇᒻᒥᓂᖃᕐᓂᒧᑦ 
ᐅᕝᕙᓘᓐᓃᑦ ᑕᐅᖅᓰᓂᕐᒧᑦ ᑲᑐᑦᔨᖃᑎᒌᓐᓂᑯᑦ; (person) 
 
“ᐋᓐᓂᐊᓯᐅᑎ” ᑐᑭᓕᒃ ᐃᓄᒃ ᓲᕐᓗ 

(a) ᐱᔪᓐᓇᐅᑎᖃᓪᓗᓂ ᒪᓕᒐᙳᑎᑕᐅᓯᒪᔪᒥ ᓇᓗᓇᐃᖅᑕᐅᓯᒪᔪᓂᒃ 
ᐅᕝᕙᓘᓐᓃᑦ ᐅᖃᐅᑦᔪᑕᐅᓂᖓᑕ ᒪᒥᓴᑦᓯᐊᓂᕐᒧᑦ, ᐃᓗᓕᖏᑦ ᐊᒻᒪᓗ 
ᐅᓗᕆᐊᓇᖅᑐᓄᑦ ᐃᔭᒐᐃᑦ ᐃᓅᓕᓴᐅᑏᒃ ᐋᖅᑭᑕᐅᓯᒪᔪᑦ 
ᓇᓗᓇᐃᒃᑯᑕᖓᓐᓂᒃ ᓴᖅᑭᓯᒪᔪᐃᑦ ᑕᐃᑲᓕ ᐄᔭᒐᖅᑖᕕᓕᕆᔨᓐᓄᑦ 
ᐱᖁᔭᖓᓂ ᐅᕝᕙᓘᓐᓃᑦ ᑲᑎᖅᓱᓯᒪᔪᓂ ᓱᕐᕋᓇᖅᑐᓂ ᓇᓗᓇᐃᖅᑕᐅᓯᒪᔪᑦ, 
ᐊᒻᒪᓗ 

(b) ᐊᔪᖅᑎᑕᐅᙱᑎᓪᓗᒍ ᐱᔪᓐᓇᓗᓂ ᐃᓅᓕᓴᐅᑎᓄᑦ ᓲᕐᓗ ᐄᔭᒐᕐᓂ 
ᐋᖓᑦᔭᓇᖅᑐ ᐃᓚᓕᐅᑎᓯᒪᔪ; (practitioner) 

 
“ᖁᕝᕙᕆᐊᖅᑕᐅᓂᖅ” ᐅᕝᕙᓘᓐᓃᑦ “ᓴᖅᑭᑎᑕᐅᓂᖅ”, ᐃᓱᒪᒋᓪᓗᒋᑦ ᐄᔭᒐᕐᓂ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ, ᐱᖃᓯᐅᑎᕗᑦ 

(a) ᓂᐅᕐᕈᑎᑦᓴᓕᕆᓂᖅ ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ, ᓲᕐᓗ 
ᑐᕌᖓᔪᒃᑯᑦ ᑐᕌᖓᙱᑐᒃᑯᓘᓐᓃᑦ, 

(b) ᑐᓂᐅᖅᑲᑦᑕᑐᓄᑦ ᐅᕝᕙᓘᓐᓃᑦ ᓂᐅᕕᐊᑦᓴᖃᕐᓂᒧᑦ ᐄᔭᒐᕐᓂ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ, ᐊᒻᒪᓗ 

(c) ᓇᓪᓕᐊᑐᐃᓐᓇᖓᓂ ᖃᐅᔨᓴᕐᓂᐅᔪᒥ ᐃᓱᒪᒋᓪᓗᒋᑦ ᐄᔭᒐᕐᓂ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪᑦ; (promote" or "promotion) 

 
“ᖃᓄᐃᑦᑑᓂᖏᑦ ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ” ᑐᑭᓕᒃ ᐄᔭᒐᕐᓂ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪᑦ ᖃᓄᐃᓕᖓᓂᖓᑕ ᐄᔭᒐᐃᒃ, ᐄᔭᒐ, ᖃᓂᒃᑯᑦ ᐃᒪᐅᓪᓗᓂ, ᐸᓂᖅᑐᑯᑦ, ᑲᐴᑎᒧᑦ, 
ᐄᒐᔭᕐᓄᑦ ᐅᕝᕙᓘᓐᓃᑦ ᑲᑎᖅᓱᓯᒪᔪᓂ ᓇᓪᓕᐊᑐᐃᓐᓇᖓᓂ ᑖᒃᑯᓂᖓ; (type of opioid 
product) 
 
“ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᔮᖅᑎᑕᐅᔪᑦ” ᐃᓱᒪᒋᓗᒋᑦ ᐄᔭᒐᕐᓂ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪᑦ, ᐄᓯᓂᒃᑯᑦ, ᓂᐅᖅᓯᓂᒃᑯᑦ, ᑲᐴᑎᒧᑦ, ᑐᑦᓯᕋᕐᓂᑯᑦ ᐅᕝᕙᓘᓐᓃᑦ ᐃᓚᓕᐅᑎᓪᓗᑎᒃ 
ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ, ᓲᕐᓗ ᐃᓛᓂᓪᓗᓂ ᐅᕝᕙᓪᓗᓐᓃᑦ ᐊᓯᖏᑎᒍ; (use or 
exposure) 
 
“ᓂᐅᕕᕐᕕᐅᕙᑦᑐᑦ” ᑐᑭᓕᒃ ᐃᓄᒃ ᑐᓂᐅᖅᑲᐃᓲᖅ, ᓂᐅᕐᕈᑎᖃᓪᓗᓂ ᐅᕝᕙᓘᓐᓃᑦ 
ᓂᐅᕐᕈᑎᖃᕈᒪᓪᓗᑎ ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ 

(a) ᐄᔨᒐᖅᑕᕖᑦ, ᑐᓂᐅᖅᑲᐃᔨᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓄᓐᓄᑦ 
ᓂᐅᕐᕈᑎᖃᑲᓂᓪᓗᑎᒃ, ᐅᕝᕙᓘᓐᓃᑦ 

(b) ᐋᓐᓂᐊᕕᓐᓂᑦ, ᐃᓪᓗᖁᑎᓄᑦ ᐅᕝᕙᓘᓐᓃᑦ ᐋᓐᓂᐊᕖᑦ ᐅᓂᑦᓯᒪᔪᓐᓄᑦ 
ᐊᑐᖃᑦᑕᑐᓄᑦ; (wholesaler) 

 
ᑐᑭᓕᐊᑦ: ᓴᓇᔪᓕᕆᔩᑦ 

(2) ᑖᑦᓱᒪ ᑐᑭᖓ “ᓴᓇᔪᓕᕆᔩᑦ” ᐃᓚᒃᑲᓂᖓᓂ (1)-ᒥᒃ ᐱᖃᓯᐅᑎᙱᓚ 
(a) ᐃᒻᒥᑰᑦᑐᓄᑦ; 
(b) ᓂᐅᕕᕐᕕᐅᓲᓄᑦ ᐅᕝᕙᓘᓐᓃᑦ ᓂᐅᕕᐊᑦᓴᖃᓲᓄᑦ ᐄᔭᒐᓐᓄᑦ ᐋᖓᑦᔭᓇᖅᑐ 

ᐃᓚᓕᐅᑎᓯᒪᔪᑦ ᑐᕌᖓᙱᑐᓄᑦ ᐅᑯᓄᖓ 
(i) ᐃᓄᒻᒧᑦ ᓴᓇᓲᒧᑦ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ, 

ᐅᕝᕙᓘᓐᓃᑦ 
(ii) ᐃᓄᒃ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a)-ᒥᒃ 

ᑐᑭᖓᑕ “ᓴᓇᔪᓕᕆᔩᑦ” ᐃᓚᒃᑲᓂᖓᓂ (1)-ᒥᒃ; ᐅᕝᕙᓘᓐᓃᑦ 
(c) ᐃᓄᒻᒧᑦ ᓲᕐᓗ 

(i) ᓴᓇᔨᐅᓪᓗᓂ ᑭᓯᐊᓂ ᑖᓐᓇ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (1) 
ᐅᕝᕙᓘᓐᓃᑦ (c)-ᒥᒃ ᑐᑭᖓᑕ “ᓴᓇᔪᓕᕆᔩᑦ” ᐃᓚᒃᑲᓂᖓᓂ (1)-ᒥᒃ 
ᑐᕌᖓᑎᓪᓗᒍ ᐃᓄᒻᒧᑦ, ᐊᒻᒪᓗ 

(ii) ᑐᕌᖓᖏᑐᑦ ᐅᑯᓄᖓ 
(A) ᐃᓄᒃ ᓴᓇᖃᑦᑕᑐᒃ ᐄᔭᒐᓐᓄᑦ ᐋᖓᑦᔭᓇᖅᑐ 

ᐃᓚᓕᐅᑎᓯᒪᔪᓂᒃ, ᐅᕝᕙᓘᓐᓃᑦ 

(B) ᐃᓄᒃ ᓇᓗᓇᐃᖅᑕᐅᓯᒪᔪ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a) 
ᐅᕝᕙᓘᓐᓃᑦ (d)-ᒥᒃ ᑐᑭᖓᑕ “ᓴᓇᔪᓕᕆᔩᑦ” 
ᐃᓚᒃᑲᓂᖓᓂ (1)-ᒥᒃ. 

 
ᑐᑭᓕᐊᑦ: ᑐᕌᖓᔪᓄᑦ 

(3) ᑖᒃᑯᓄᖓ ᐱᑦᔪᑕᐅᔪᓄᑦ ᐃᓚᒃᑲᓂᖓᓂ (2) ᐅᕝᕙᓘᓐᓃᑦ (6)-ᒥᒃ, ᐃᓄᒃ ᐃᓚᖃᖅᑐ 
ᐊᓯᖓᓄ ᐃᓄᒻᒧᑦ ᑭᓯᐊᓂ, ᑐᕌᖓᔪᒃᑯᑦ ᑐᕌᖓᙱᑐᒃᑯᓘᓐᓃᑦ, ᑕᐃᓐᓇ ᐃᓄᒃ ᑕᐃᒪᐃᑉᐸᑦ 

(a) ᐃᓚᒋᔭᐅᖃᑕᐅᓪᓗᓂ, ᓇᓗᓇᐃᖅᓯᒪᔪᒥ ᐃᓚᖓᓂ 1-ᒥᒃ ᑖᒃᑯᓄᖓ 
ᓇᒻᒥᓂᖅ ᐱᓕᕆᕝᕕᓕᓐᓄᑦ ᐱᖁᔭᖓᓂ, ᑕᐃᑦᓱᒪ ᐊᓯᐊᓄᑦ ᐃᓄᒻᒧᑦ; 
ᐅᕝᕙᓘᓐᓃᑦ 

(b) ᐃᓚᒋᔭᐅᖃᑕᐅᓪᓗᓂ ᐊᓯᐊᓄᑦ ᐃᓄᒻᒧᑦ ᐅᕝᕙᓘᓐᓃᑦ ᐃᓚᒋᔭᐅᖃᑕᐅᔪᓄᑦ 
ᐃᓚᒋᔭᐅᔪᒧᑦ ᐊᓯᐊᓄᑦ ᐃᓄᒻᒧᑦ. 

 
ᐃᓚᒋᔭᐅᖃᑕᐅᔪᕆᑐᐊᖅᐸᑦ 

(4) ᐱᑦᔪᑕᐅᔪᓄᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (3)(b)-ᒥᒃ, ᐃᓄᒃ ᐃᓱᒪᒋᔭᐅᓪᓗᓂ 
ᐃᓚᒋᔭᐅᖃᑕᐅᓂᖓᓄ ᐊᓯᐊᓄᑦ ᐃᓄᒻᒧᑦ ᑭᓯᐊᓂ ᑕᐃᓐᓇ ᐃᓄᒃ 

(a) ᑲᑐᑦᔨᖃᒌᖃᑕᐅᓪᓗᑎᒃ ᐊᒻᒪᓗ ᐊᓯᐊᓄᑦ ᐃᓄᒻᒧᑦ, ᐅᕝᕙᓘᓐᓃᑦ ᐃᓄᓐᓄᑦ 
ᑲᑎᙵᔪᓄᑦ ᑲᒪᖃᑎᒌᖃᑦᑕᐅᑎᙱᑐᓄᒃ ᓲᕐᓗ ᐊᓯᖔᖓᒍᑦ ᐃᓄᒃ 
ᐃᓚᒋᔭᐅᔪᖅ, ᓇᒻᒥᓂᖁᑎᖃᓪᓗᑎᒃ ᐃᑲᔫᑎᖃᖅᑐᒥ ᐱᔪᒪᓂᖃᖅᑐᒥ 
ᐱᖁᑎᖃᖃᑕᐅᑦᔪᑎᓂ ᑲᑐᑦᔨᖃᑎᒌᓄᑦ ᐃᓚᒋᔭᐅᔪᓄᑦ 
(i) ᐃᒻᒪᖄ 50%-ᐳᓴᓐᖓᓂ ᓂᕈᐊᖅᑕᓯᒪᔪ ᓂᕈᐊᕐᓂᐅᔪᓄᑦ 

ᑐᑭᒧᐊᖅᑎᓯᔨᓄᑦ ᑲᑐᑦᔨᖃᑎᒌᖏᓐᓄᑦ, ᐊᒻᒪᓗ ᓂᕈᐊᖅᑕᐅᕈᑏᑦ 
ᐋᖅᑭᒃᑕᐅᓯᒪᔪ ᐱᖁᑎᖃᖃᑕᐅᑦᔪᑎᓂ ᓈᒻᒪᓗᑎᓪᓗ, ᑕᐃᒪ 
ᐅᑦᑐᕋᖅᑕᐅᓗᓂ, ᓂᕈᐊᖅᓯᓗᑎᒃ ᑐᑭᒧᐊᖅᑎᓯᔨᒥ ᑲᑐᑦᔨᖃᑎᒌᓄᑦ, 
ᐅᕝᕙᓘᓐᓃᑦ 

(ii) ᓈᒻᒪᑐᒥ ᓂᐅᕕᐊᑦᓴᑦ ᐊᑭᖏᑕ, ᐱᖃᓯᐅᑎᔪᒥ ᓇᓪᓕᐅᑯᒫᕈᑎᓄᑦ 
ᑮᓇᐅᔭᑦ ᓴᓇᕝᕙᑕᐅᕙᓪᓕᐊᔪᑦ ᐊᐅᓚᑕᐅᓯᖏᑦ ᐊᑑᑎᖃᑉᐸᑦ, ᐃᒪᖄ 
50%-ᐳᓴᓐᖓᓂ ᓈᒻᒪᑐᒥ ᓂᐅᕕᐊᑦᓴᖃᕐᓂᒧᑦ ᐊᑭᖏᑕ 
ᐃᓘᓐᓇᐃᖏᓐᓄᑦ ᑐᓂᔭᐅᓯᒪᔪᑦ ᐊᒻᒪᓗ ᐱᔭᕇᖅᑕᐅᓯᒪᙱᑐᓂ 
ᐱᖁᑎᖃᖃᑕᐅᑦᔪᑎᓂ ᑖᒃᑯᓄᖓ ᑲᑐᑦᔨᖃᑎᒌᓄᑦ; ᐅᕝᕙᓘᓐᓃᑦ 

(b) ᓇᒻᒥᓂᖃᑎᒌᓪᓗᑎᒃ, ᐅᑉᐱᕆᔭᐅᓂᒃᑯᑦ, ᑲᑐᑦᔨᖃᑎᒌᓪᓗᑎᒃ ᓇᒻᒥᓂᖃᕐᓂᒧᑦ, 
ᐊᒻᒪᓗ ᐊᓯᐊᖓ ᐃᓅᑉ, ᐅᕝᕙᓘᓐᓃᑦ ᐃᓄᓐᓄᑦ ᑲᑎᙵᔪᓄᑦ 
ᑲᒪᖃᑦᑎᒌᖃᑦᑕᐅᑎᙱᑐᓄᒃ ᓲᕐᓗ ᐊᓯᐊᒍ ᐃᓄᒻᒧᒃ ᐃᓚᒋᔭᐅᔪᒧᑦ, 
ᓇᒻᒥᓂᖁᑎᖃᓪᓗᑎᒃ ᐱᔪᒪᓪᓗᑎᒃ ᐱᖁᑎᖏᑕ ᑕᐃᑦᓱᒪ ᐃᓅᑉ 
ᐱᔪᓐᓇᐅᑎᖃᖅᑐᒥ ᐊᓯᐊᒍ ᐃᓅᑉ ᐅᕝᕙᓘᓐᓃᑦ ᑲᑎᙵᔪᓄᒃ ᐃᓄᓐᓄᑦ 
ᑐᓂᔭᐅᓪᓗᑎᒃ 50%-ᖓᓂ ᑮᓇᐅᔭᓕᐊᖓᑕ ᐅᕝᕙᓘᓐᓃᑦ 
50%-ᖓᓂᓪᓘᓃᑦ ᐱᖁᑎᖏᑕ ᓄᖅᑲᑎᑕᐅᓂᖓᑕ, ᐃᓱᓕᓪᓗᑎᒃ 
ᐅᕝᕙᓘᓐᓃᑦ ᓄᖅᑲᑎᑕᐅᓪᓗᑎᑦ ᓇᒻᒥᓂᖃᑎᒌᕈᑎᖓᑕ, ᐅᑉᐱᕆᔭᐅᓂᒃᑯᑦ, 
ᑲᑐᑦᔨᖃᑎᒌᓪᓗᑎᒃ ᓇᒻᒥᓂᖃᕐᓂᒧᑦ. 



ᐄᔭᒐᓄᑦ ᐋᖓᑦᔭᓇᖅᑐᑦ ᓱᕋᑦᑎᕆᕙᖕᓂᖏᓐᓄᑦ ᐋᓐᓂᐊᕕᓕᐊᖅᑐᓯᐅᑎᓂᒃ ᐊᑭᖏᓐᓄᑦ ᐅᑎᖅᑎᑦᑎᓂᕐᒥᒃ ᐱᖁᔭᖅ 

ᐃᓚᒋᔭᐅᖃᑕᐅᔪᕆᑐᐊᖅᐸᑦ: ᐊᐅᓚᑕᐅᓂᖓᑕ ᐊᔭᐅᖅᑐᐃᓂᕐᒧᑦ 

(5) ᐱᑦᔪᑕᐅᔪᓄᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (3)(b)-ᒥᒃ, ᐃᓄᒃ ᐃᓱᒪᒋᔭᐅᓪᓗᓂ 
ᐃᓚᒋᔭᐅᖃᑕᐅᓂᖓᓄ ᐊᓯᐊᓄᑦ ᐃᓄᒻᒧᑦ ᑭᓯᐊᓂ ᑕᐃᓐᓇ ᐃᓄᒃ, ᐅᕝᕙᓘᓐᓃᑦ ᐃᓄᓐᓄᑦ 
ᑲᑎᙵᔪᓄᑦ ᑲᒪᖃᑎᒌᖃᑦᑕᐅᑎᙱᑐᓄᒃ ᓲᕐᓗ ᐊᓯᐊᒍ ᐃᓄᒃ ᐃᓚᒋᔭᐅᔪᒧᑦ, ᓇᓪᓕᐊᑐᐃᓐᓇᖓᓂ 
ᑐᕌᖓᔪᒃᑯᑦ ᑐᕌᖓᙱᑐᒃᑯᓘᓐᓃᑦ ᐊᔭᐅᖅᑐᐃᓂᒃᑯᑦ ᓲᕐᓗ, ᐅᑦᑐᕋᓂᐊᕈᑎ, ᐱᑦᔪᑕᐅᕋᔭᖅᑐ 
ᐊᐅᓚᑕᐅᓂᖓᓂ ᓲᕐᓗ ᑕᓐᓇ ᐃᓄᒃ, ᑭᓯᐊᓂ ᐊᐃᑉᐸᖓ ᐃᓄᒃ ᐅᕝᕙᓘᓐᓃᑦ ᐃᓄᓐᓄᑦ 
ᖃᑎᙵᔪᓄᑦ ᑲᒪᖃᑎᒌᖃᑦᑕᐅᑎᔪᓄᑦ ᑖᐃᑦᓱᒧᖓ ᐃᓄᒻᒧᒃ ᐊᒻᒪᓗ ᐱᓯᒪᑦᓯᓂᕐᒧᑦ ᐊᔭᐅᖅᑐᐃᓂᕐᒧᑦ 
ᓇᒻᒥᓂ ᐊᑐᖅᑐᐊᑎᑦᓯᓂᕐᒧᑦ. 
 
ᓱᓕᓂᕋᐃᔪᐃᑦ: ᖃᐅᔨᒃᑲᐃᔨ 

(6) ᐱᑦᔪᑕᐅᑎᓪᓗᒋᑦ ᑖᑦᓱᒪ ᐱᖁᔭᐅᑦ, ᖃᐅᔨᒃᑲᔨ ᐱᔨᑦᓯᕋᖅᑎᓯᖃᑦᑕᑐ ᓴᓇᔨᐅᔪᓄᑦ 
ᐅᕝᕙᓘᓐᓃᑦ ᓂᐅᕕᕐᕕᐅᓲᓄᑦ ᐃᓱᒪᓪᓗᑎ ᐊᑐᐃᓐᓇᐅᑎᑦᓯᓂᕐᒧᑦ ᐱᔨᑦᓯᕋᕐᓂᒧᑦ 
ᓇᓪᓕᐊᑐᐃᓐᓇᖓᓄ ᑐᕌᖓᔪᓄ ᓴᓇᔨᓕᕆᔨᓄᑦ ᓂᐅᕕᕐᕕᐅᓲᓄᓪᓘᓃᑦ. 
 
ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ: ᓴᓇᔨᐅᔪᓄᑦ 

(7) ᐱᑦᔪᑕᐅᔪᓄᑦ ᐃᓱᒪᓕᐅᕈᑕᐅᓂᕐᒧᑦ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᕐᒧᑦ ᓴᓇᔨᐅᔪᓄᑦ 
ᖃᓄᐃᑦᑑᓂᖓᑕ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ ᓂᐅᕕᑦᑕᐅᖃᑦᑕᑐ ᓄᓇᕘᒻᒥᑦ, 
ᐃᖅᑲᑐᐃᕕᒃᑯᑦ ᑲᑎᖅᓱᐃᓗᑎᒃ ᓴᓇᔨᐅᔪᓄᑦ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ ᖃᓄᐃᑦᑑᓂᖓᑕ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ ᑖᒃᑯᐊ ᒪᓕᓪᓗᒋᑦ ᑮᓇᐅᔭᓕᕆᑦᔪᓯᓐᓂᒃ: 
 
ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ (DMS) = 100% × ᐃᓱᒪᓕᐅᕆᓪᓗᑎ 

ᓂᐅᕕᐊᑦᓴᖃᖅᑎᓄᑦ/ᓂᐅᕕᐊᑦᓴᖃᖅᑎᓄᑦ ᓴᓇᔨᐅᔪᓄᑦ (DM / MM) 
 
ᑕᐃᑲᓂ 

(a) ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ ᑖᒃᑯᐊ ᓴᓇᔨᐅᔪᓄᑦ 
ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ ᖃᓄᐃᑦᑑᓂᖓᑕ ᐄᔭᒐᕐᓂ 
ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ ᐅᓪᓗᖓᑕ ᓯᕗᓪᓕᐅᓂᖓᑕ ᐄᔭᒐᓐᓄᑦ 
ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ 
ᓴᓇᔪᓕᕆᔨᒃᑯᓄᑦ ᐅᓪᓗᖓᑕ ᖃᐅᔨᓴᑦᑕᐅᑦᔪᑎᖏᑦ; 

(b) ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᖃᑦᓯᐅᓂᖏᑦ ᖃᓄᐃᑦᑑᓂᖓᑕ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᓴᓇᔭᐅᓯᒪᔪᐃᑦ ᐅᕝᕙᓘᓐᓃᑦ 
ᓴᖅᑭᒃᑕᐅᔪᒃᓴᓂᑦ ᓴᓇᔪᓕᕆᔨᓄᑦ ᑐᓂᔭᐅᓂᐊᖅᑐᓄᑦ 
ᓂᐅᕐᕈᑎᒋᔭᐅᓪᓗᑎᓪᓘᓃᑦ ᓄᓇᕘᒻᒥᑦ ᐅᓪᓗᖓᑕ ᐱᔪᓐᓇᕐᓯᓕᖃᑕ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ 
ᓴᓇᔪᓕᕆᔨᒃᑯᓄᑦ ᐅᓪᓗᖓᑕ ᖃᐅᔨᓴᑦᑕᐅᑦᔪᑎᖏᑦ; ᐊᒻᒪᓗ 

(c) ᓂᐅᕕᐊᑦᓴᖃᖅᑎᓄᑦ ᓴᓇᔨᐅᔪᓄᑦ ᖃᑦᓯᐅᓂᖏᑦ ᖃᓄᐃᑦᑑᓂᖓᑕ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ ᓴᓇᔭᐅᓯᒪᔪᐃᑦ ᐅᕝᕙᓘᓐᓃᑦ 
ᓴᖅᑭᒃᑕᐅᔪᒃᓴᓂᑦ ᓴᓇᔪᓕᕆᔨᓕᒫᓄᑦ ᓂᐅᕕᖅᑕᐅᓯᒪᔪᐃᑦ ᐅᕝᕙᓘᓐᓃᑦ 



ᐄᔭᒐᓄᑦ ᐋᖓᑦᔭᓇᖅᑐᑦ ᓱᕋᑦᑎᕆᕙᖕᓂᖏᓐᓄᑦ ᐋᓐᓂᐊᕕᓕᐊᖅᑐᓯᐅᑎᓂᒃ ᐊᑭᖏᓐᓄᑦ ᐅᑎᖅᑎᑦᑎᓂᕐᒥᒃ ᐱᖁᔭᖅ 

ᑐᓂᐅᖅᑲᑕᐅᓯᒪᔪᐃᑦ ᓄᓇᕘᒻᒥᑦ ᐱᑦᔪᑕᐅᑎᓪᓗᒋᑦ ᐊᑐᐃᓐᓇᐅᑎᑦᓯᓂᕐᒧᑦ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐅᓪᓗᖓᑕ 
ᐱᔪᓐᓇᕐᓯᓕᖃᑕ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ 
ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ ᓴᓇᔪᓕᕆᔨᒃᑯᓄᑦ ᐅᓪᓗᖓᑕ 
ᖃᐅᔨᓴᑦᑕᐅᑦᔪᑎᖏᑦ. 

 
ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ: ᓂᐅᕕᕐᕕᐅᓲᑦ 

(8) ᐱᑦᔪᑕᐅᔪᓄᑦ ᐃᓱᒪᓕᐅᕈᑕᐅᓂᕐᒧᑦ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᕐᒧᑦ 
ᓂᐅᕕᕐᕕᐅᓲᓄᑦ ᖃᓄᐃᑦᑑᓂᖓᑕ ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ ᓂᐅᕕᑦᑕᐅᖃᑦᑕᑐ 
ᓄᓇᕘᒻᒥᑦ, ᐃᖅᑲᖅᑐᐃᕕᒃᑯᑦ ᑲᑎᖅᓱᐃᓗᑎᒃ ᓂᐅᕕᕐᕕᐅᓲᓄᑦ ᓂᐅᕕᐊᑦᓴᖃᖅᑎᓄᑦ 
ᐃᓚᐅᑎᑦᓯᓂᖅ ᖃᓄᐃᑦᑑᓂᖓᑕ ᐄᔭᒐᕐᓂ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᐃᑦ ᑖᒃᑯᐊ ᒪᓕᓪᓗᒋᑦ 
ᑮᓇᐅᔭᓕᕆᑦᔪᓯᓐᓂᒃ: 
 
ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ (DMS) = 100% × ᐃᓱᒪᓕᐅᕆᓪᓗᑎ 

ᓂᐅᕕᐊᑦᓴᖃᖅᑎᓄᑦ/ᓂᐅᕕᐊᑦᓴᖃᖅᑎᓄᑦ ᓴᓇᔨᐅᔪᓄᑦ (DM / MM) 
 
ᑕᐃᑲᓂ 

(a) ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ ᓂᐅᕕᕐᕕᐅᓲᓄᑦ 
ᑖᒃᑯᐊ ᑐᓂᔭᐅᓂᐊᕐᑎᓪᓗᒋᑦ ᐅᕝᕙᓘᓐᓃᑦ ᓂᐅᕕᐊᑦᓴᖃᖅᑎᓄᑦ 
ᖃᓄᐃᑦᑑᓂᖓᑕ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ 
ᐅᓪᓗᖓᑕ ᐱᔪᓐᓇᖅᓯᓕᖃᑕ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ 
ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ ᓴᓇᔪᓕᕆᔨᒃᑯᓄᑦ ᐅᓪᓗᖓᑕ 
ᖃᐅᔨᓴᑦᑕᐅᑦᔪᑎᖏᑦ; 

(b) ᐃᓱᒪᓕᐅᕆᓪᓗᑎ ᓂᐅᕕᐊᑦᓴᖃᖅᑎᓄᑦ ᖃᑦᓯᐅᓂᖏᑦ ᖃᓄᐃᑦᑑᓂᖓᑕ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᑐᓂᐅᖅᑲᑕᐅᓪᓗᑎᒃ, 
ᓂᐅᕐᕈᑎᒋᔭᐅᓪᓗᑎᒃ ᐅᕝᕙᓘᓐᓃᑦ ᓂᐅᕕᖁᔨᓪᓗᑎᒃ ᓂᐅᕕᕐᕕᐅᓲᓄᑦ 
ᓄᓇᕘᒻᒥᑦ ᐅᓪᓗᖓᑕ ᐱᔪᓐᓇᕐᓯᓕᖃᑕ ᐄᔭᒐᓐᓄᑦ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ ᓴᓇᔪᓕᕆᔨᒃᑯᓄᑦ 
ᐅᓪᓗᖓᑕ ᖃᐅᔨᓴᑦᑕᐅᑦᔪᑎᖏᑦ; ᐊᒻᒪᓗ 

(c) ᓂᐅᕕᐊᑦᓴᖃᖅᑎᓄᑦ ᓴᓇᔨᐅᔪᓄᑦ ᖃᑦᓯᐅᓂᖏᑦ ᖃᓄᐃᑦᑑᓂᖓᑕ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ ᑐᓂᐅᖅᑲᑕᐅᓪᓗᑎᒃ, 
ᓂᐅᕐᕈᑎᒋᔭᐅᓪᓗᑎᒃ ᐅᕝᕙᓘᓐᓃᑦ ᓂᐅᕕᖁᔨᓪᓗᑎᒃ ᓂᐅᕕᕐᕕᐅᓲᓄᑦ 
ᓄᓇᕘᒻᒥᑦ ᐱᑦᔪᑕᐅᑎᓪᓗᒋᑦ ᐊᑐᐃᓐᓇᐅᑎᑦᓯᓂᕐᒧᑦ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐅᓪᓗᖓᑕ 
ᐱᔪᓐᓇᕐᓯᓕᖃᑕ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ 
ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ. 

ᑐᕌᖓᔪᒃᑯᑦ ᖃᓄᐃᓕᐅᑦᑕᐅᓂᖓ ᒐᕙᒪᒃᑯᓄᑦ 
 

ᑐᕌᖓᔪᒃᑯᑦ ᖃᓄᐃᓕᐅᑦᑕᐅᓂᖓ ᒐᕙᒪᒃᑯᓄᑦ 
2. (1) ᓄᓇᕘᑦ ᒐᕙᒪᒃᑯᖏᑦ ᑐᕌᖓᔪᑎᒍ ᐊᒻᒪᓗ ᐊᑦᔨᒌᙱᑐᓂ ᖃᓄᐃᓕᐅᖅᑕᐅᓂᐅᔪᒥ 
ᑖᒃᑯᓄᖓ ᓴᓇᔪᓕᕆᔨᒃᑯᓄᑦ, ᓂᐅᕕᕐᕕᐅᓲᓄᑦ ᐅᕝᕙᓘᓐᓃᑦ ᖃᐅᔨᒃᑲᐃᔨᓄᑦ 
ᐅᑎᖅᑎᑕᐅᓂᐊᖅᑎᓪᓗᒋᑦ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ 
ᐱᑦᔪᑕᐅᓕᕿᓪᓗᑎ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪᑦ 
ᐱᓂᕐᓘᑎᐅᔪᓄᑦ. 
 
ᖃᓄᐃᓕᐅᖅᑕᐅᓂᐅᔪᒃ ᓅᑕᐅᓂᒃᑰᖏᑦᑐᑦ 

(2) ᖃᓄᐃᓕᐅᓂᕐᒧᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᑖᓐᓇ ᑕᕝᕙᖔᖅᑐᖅ ᓄᓇᕘᑦ 
ᒐᕙᒪᒃᑯᖏᓐᓂᒃ ᓇᒻᒥᓂ ᐱᔪᓐᓇᓂᖏᑕ ᐊᒻᒪᓗ ᑐᕌᖓᑦᔭᒍᓐᓇᐃᓗᓂ ᓅᑕᐅᓂᒃᑰᖏᑦᑐᑦ 
ᐱᔪᓐᓇᓂᕐᒧᑦ. 
 
ᖃᓄᐃᓕᐅᕈᑎᐅᔪ ᐃᒻᒥᑰᖅᑐ ᐅᑎᖅᑎᑕᐅᓂᖏᑦ ᐊᓯᖏᓐᓄᑦ 

(3) ᖃᓄᐃᓕᐅᕈᑕᐅᔪᒥ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᓄᓇᕘᑦ ᒐᕙᒪᒃᑯᖏᑦ 
ᐅᑎᖅᑎᓯᒍᓐᓇᐳ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ 
ᑕᐃᒪᐃᒐᓗᐊᖅᑎᓪᓗᒍ ᓲᕐᓗ ᓇᓪᓕᐊᑐᐃᓐᓇᖓᓂ ᐅᑎᖅᑎᑕᐅᓂᖏᑕ ᐊᓯᖏᓐᓄᑦ 
ᐊᑦᓲᕈᑎᖃᖅᑐᒧ ᓱᕐᕋᐃᓂᐅᔪᒧ ᐱᑦᔪᑕᐅᓕᕿᓪᓗᑎ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᑖᒃᑯᓄᖓ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᐱᓇᓱᐊᖅᑐᓄᑦ ᓴᐳᓐᓂᐊᖅᑕᐅᔪᒧᑦ. 
 
ᐅᑎᖅᑎᑕᐅᓂᖏᑦ ᐃᓄᒻᒧᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ ᑲᑎᖅᓱᑕᐅᓯᒪᔪᑎᒍ 

(4) ᖃᓄᐃᓕᐅᓂᕐᒧᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᑦ ᓄᓇᕘᑦ ᒐᕙᒪᒃᑯᖏᓐᓄᑦ 
ᐅᑎᖅᑎᓯᒍᓐᓇᐳ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ 

(a) ᐃᒻᒥᓂᑐᐊᖅ ᓇᓪᓕᐅᑯᒫᖃᖅᑐ ᐃᓄᒃ ᐊᑦᓲᕈᑎᖃᖅᑐᒧ ᓱᕐᕋᓂᐅᔪᒧ 
ᐱᑦᔪᑕᐅᓕᕿᓪᓗᑎ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᐊᑐᕐᓂᖓᑕ ᐅᕝᕙᓘᓐᓃᑦ 
ᐊᑦᑐᑕᐅᓂᒃᑯᑦ ᖃᓄᐃᑦᑑᓂᖓᑕ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ; ᐅᕝᕙᓘᓐᓃᑦ 

(b) ᑲᑎᖅᓱᑕᐅᓯᒪᔪᑎᒍ, ᐃᓄᒋᐊᓐᓂᖏᑦ ᓇᓪᓕᐅᑯᒫᖃᖅᑐ ᐃᓄᒃ 
ᐊᑦᓲᕈᑎᖃᖅᑐᒧ ᓱᕐᕋᓂᐅᔪᒧ ᐱᑦᔪᑕᐅᓕᕿᓪᓗᑎ ᐅᕝᕙᓘᓐᓃᑦ 
ᑐᓂᔭᐅᓯᒪᓪᓗᑎ ᐊᑐᕐᓂᖓᑕ ᐅᕝᕙᓘᓐᓃᑦ ᐊᑦᑐᑕᐅᓂᒃᑯᑦ ᖃᓄᐃᑦᑑᓂᖓᑕ 
ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ. 

 
ᖃᓄᐃᓕᐅᕈᑎᐅᔪ ᑲᑎᖅᓱᑕᐅᓯᒪᔪᑎᒍ 

(5) ᑕᐃᒪ ᓄᓇᕘᑦ ᒐᕙᒪᒃᑯᑦ ᖃᓄᐃᓕᐅᕈᑎᓕᐅᖅᐸᑕ ᐃᓚᒃᑲᓂᖓᓂ (1)-ᒥᒃ 
ᐅᑎᖅᑎᑕᐅᓂᐊᖅᑎᓪᓗᒋᑦ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ 
ᑲᑎᖅᓱᑕᐅᓯᒪᔪᑎᒍ, 

(a) ᐊᑐᕆᐊᖃᙱᑐᖅ 



ᐄᔭᒐᓄᑦ ᐋᖓᑦᔭᓇᖅᑐᑦ ᓱᕋᑦᑎᕆᕙᖕᓂᖏᓐᓄᑦ ᐋᓐᓂᐊᕕᓕᐊᖅᑐᓯᐅᑎᓂᒃ ᐊᑭᖏᓐᓄᑦ ᐅᑎᖅᑎᑦᑎᓂᕐᒥᒃ ᐱᖁᔭᖅ 

(i) ᑭᓇᐅᓕᖓᓂ ᓇᓗᓇᐃᖅᓯᓂᖓ ᐃᓄᒻᒥᒃ ᓇᓪᓕᐅᑯᒫᖃᖅᑐᓄᑦ 
ᐃᓄᓐᓂᑦ, 

(ii) ᓇᓗᓇᐃᕐᓗᒍ ᐱᑦᔪᑎᖓᑕ ᐄᔭᒐᓐᓄᑦ-ᐋᖓᑦᔭᓇᖅᑐ ᐃᓚᓕᐅᑎᓯᒪᔪ 
ᖃᓂᒪᓇᕐᒥ ᐊᐃᑐᓗᒃᑕᐃᓕᒪᓂᕐᒧᑦ, ᐋᓐᓂᓚᐅᖅᑎᓪᓗᒋ 
ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ ᓇᓪᓕᐊᑐᐃᓐᓇᖓᓄ ᐃᓄᒻᒧᒃ 
ᓇᓪᓕᐅᑯᒫᖃᖅᑐᓄᑦ ᐃᓄᓐᓂᑦ, ᐅᕝᕙᓘᓐᓃᑦ 

(iii) ᓇᓗᓇᐃᕐᓗᒍ ᐱᑦᔪᑎᖓᑕ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ 
ᐃᑲᔫᓯᐊᑦᑖᖃᑦᑕᑐᓄᑦ ᓇᓪᓕᐊᑐᐃᓐᓇᖓᓄ ᐃᓄᒻᒧᒃ 
ᓇᓪᓕᐅᑯᒫᖃᖅᑐᓄᑦ ᐃᓄᓐᓂᑦ; 

(b) ᐋᓐᓂᐊᕕᓕᐊᖅᑐᓯᐅᑎᓄᑦ ᑎᑎᕋᖅᑕᐅᕙᓪᓕᐊᔪᐃᑦ ᐅᕝᕙᓗᓐᓃᑦ 
ᑎᑎᕋᖅᓯᒪᔪᐃᑦ ᐃᓄᒻᒧᒃ ᓇᓪᓕᐅᑯᒫᖃᖅᑐᓄᑦ ᐃᓄᓐᓂᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔪ ᑐᕌᖓᔪᓄ ᐃᓗᓕᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ 
ᐃᑲᔫᓯᐊᑦᑖᖃᑦᑕᑐ ᐃᓄᒻᒧᒃ ᓇᓪᓕᐅᑯᒫᖃᖅᑐᓄᑦ ᐃᓄᓐᓂᑦ 
ᐅᓂᒃᑳᕆᐊᑦᑐᕆᐊᖃᙱᑐ ᑭᓯᐊᓂ ᐊᑐᐃᓐᓇᐅᑎᑦᓯᓗᓂ ᒪᓕᒐᕐᒥ 
ᒪᓕᒐᖅᑎᒍᑦ, ᐅᑦᑐᕋᓪᓗᓂ ᐅᕝᕙᓘᓐᓃᑦ ᐱᓕᕆᑦᔪᓯᕆᓪᓗᓂ ᒪᓕᖁᔭᐅᔪᓂ 
ᓴᖅᑭᕙᓪᓕᐊᓂᖓᑕ ᑎᑎᕋᖅᓯᒪᔪᓂ ᑐᙵᕕᖃᓪᓗᑎᒃ ᖃᐅᔨᒪᔪᒻᒪᕆᒻᒥ 
ᐅᓂᒃᑳᕆᐊᖅᑐᓯᒪᔪᒥ; 

(c) ᐃᓄᒃ ᑭᐅᒋᐊᖃᑦᔭᖏᓪᓚᒃ ᐊᐱᖅᓲᑕᐅᔪᓄ ᐃᓱᒪᒋᓪᓗᒋᑦ ᖃᓄᐃᓐᓂᐊᑕ 
ᑖᑦᓱᒪ ᐃᓅᑉ, ᐅᕝᕙᓘᓐᓃᑦ ᐃᓗᓕᖏᓐᓂᒃ ᑖᒃᑯᐊ ᐊᑭᖏᑕ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐱᑦᔪᑕᐅᓪᓗᑎ, ᐃᓄᒻᒧᑦ 
ᓇᓪᓕᐅᑯᒫᓕᕐᒧᑦ; 

(d) ᑕᐃᒪᐃᒐᓗᐊᖅᑎᓪᓗᒋᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (b) ᐊᒻᒪᓗ (c)-ᒥᒃ, 
ᐊᑐᓕᖁᔭᖓᑕ ᓴᐳᓐᓂᐊᖅᑕᐅᔪᒧᑦ, ᐃᖅᑲᖅᑐᐃᕕᒃᑯᑦ 
ᑎᓕᓯᖁᔨᑐᐃᓐᓇᕆᐊᓖᑦ ᖃᐅᔨᔭᐅᔪᖃᖅᑎᓪᓗᒍ ᑎᑎᖅᑲᖁᑎᒍ 
ᐅᖃᐅᓯᐅᒪᔪᒥ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (b)-ᒥᒃ, ᐊᒻᒪᓗ ᑖᓐᓇ 
ᑎᓕᓯᔾᔪᑎ ᐱᖃᓯᐅᑎᕆᐊᓕᒃ ᑐᕌᕈᑎᖏᓐᓂᑦ ᐃᓱᒫᓗᒋᔭᐅᔪᓄᑦ 
ᖃᓄᐃᓕᐅᑦᑕᐅᔪᓂᒃ, ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᖃᓄᐃᓕᖓᓂᖏᑦ 
ᑐᓴᐅᒪᔾᔪᑎᓕᐅᖅᑕᐅᔪᕕᓃᑦ ᓴᖅᑭᑕᐅᓯᒪᔪᓂ; ᐊᒻᒪᓗ 

(e) ᑭᓯᐊᓂ ᑎᓕᓯᔾᔪᑏᑦ ᐋᖅᑭᒃᑕᐅᓐᓂᖅᑲᑕ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (d)-ᒥᒃ, 
ᑖᒃᑯᐊ ᑭᓇᐅᓂᖓᓄᑦ ᐃᒻᒥᓂᑐᐊᖅ ᓇᓪᓕᐅᑯᒫᖃᖅᑐ ᐃᓄᒃ 
ᓴᖅᑭᒃᑕᐅᔭᕆᐊᖃᙱᑐᑦ, ᐊᒻᒪᓗ ᐃᓘᓐᓇᖏᓐᓂᒃ ᖃᓄᐃᑦᑑᓂᖏᑦ ᐃᓄᐃᑦ 
ᓴᖅᑭᓯᒪᔪᓂ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᖃᙱᑐᐃᑦ ᐊᑎᖏᑦ ᐅᕝᕙᓘᓐᓃᑦ 
ᑭᓇᐅᓂᖓᓄᑦ ᓇᓪᓕᐊᑐᐃᓐᓇᖓᓂ ᐃᒻᒥᓂᑐᐊᖅ ᓇᓪᓕᐅᑯᒫᖃᖅᑐ ᐃᓄᒃ 
ᐲᖅᑕᐅᔭᕆᐊᓖᑦ ᓇᓪᓕᐊᓂᑐᐃᓐᓇᖓᑕ ᑎᑎᖅᑲᖁᑎᐅᔪᓂᒃ ᑖᒃᑯᐊ 
ᑎᑎᖅᑲᐃᑦ ᓴᖅᑭᑕᐆᙱᓈᓚᖅᑎᓪᓗᒋᒃ. 

ᐅᑎᖅᑎᑦᑎᓂᖅ ᐊᑭᖏᓐᓂᒃ ᑖᒃᑯᐊ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ 
ᑲᑎᖅᓱᑕᐅᓯᒪᔪᑎᒍ 

 
ᓇᓗᓇᐃᖅᑕᐅᓯᒪᔪᑦ 
3. (1) ᖃᓄᐃᓕᐅᖅᑐᖃᖅᑎᓪᓗᒍ ᐃᓚᒃᑲᓐᓂᖓᓂ 2(1)-ᒥᒃ ᐅᑎᖅᑎᑦᑎᓂᖅ ᐊᑭᖏᓐᓂᒃ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᑲᑎᖅᓱᑕᐅᓯᒪᔪᑎᒍ, ᐃᓚᒃᑲᓐᓂᖓᓂ (2)-ᒥᒃ 
ᑐᕌᖓᕗᒃ ᑭᓯᐊᓂ ᒐᕙᒪᒃᑯᑦ ᓄᓇᕗᒻᒥᑦ ᓇᓗᓇᐃᖅᑎᑦᓯᐊᖅᐸᑕ, ᑖᒃᑯᓂᖓ 
ᓱᓕᓂᖅᓴᐅᑦᔪᓯᐊᓂᕐᒧᑦ, ᑖᒃᑯᐊ, ᒪᓕᓪᓗᒋᑦ ᖃᓄᐃᑦᑐᑐᐃᓐᓇᐃᑦ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ, 

(a) ᑖᓐᓇ ᓴᐳᓐᓂᐊᖅᑕᐅᔪᖅ ᓱᖁᒥᒃᓯᓐᓂᕈᓂ ᑖᒃᑯᓂᖓ ᑎᑎᕋᖅᓯᒪᙱᑦᑐᓂ 
ᒪᓕᒐᕐᓂ, ᐊᑦᔨᒌᑦᑎᓯᓂᒃᑯ ᐅᕝᕙᓘᓐᓃᑦ ᒪᓕᒐᑦᑎᒍ ᐱᓕᕆᐊᑦᓴᒃ 
ᐅᕝᕙᓗᓐᓃᑦ ᐊᑐᕆᐊᖃᑦᑕᖓᑕ ᓇᓪᓕᐅᑯᒫᓕᒃ ᐃᓄᒻᒧᑦ ᐊᑐᖅᑐᕕᓂᕐᒧᑦ 
ᓴᖅᑭᑕᐅᑎᓪᓗᒍᓪᓘᓃᑦ ᐅᕝᕙᓘᓐᓃᑦ ᐊᑐᖅᑕᐅᑐᐃᓐᓇᕆᐊᓕᓪᓘᓃ 
ᓴᖅᑭᑕᐅᓪᓗᓂᓘᓃᑦ ᑖᒃᑯᓄᖓ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ; 

(b) ᐊᑐᖅᑕᐅᔪᐃᑦ ᖃᓄᐃᑦᑑᓂᖏᑕ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ ᐱᑦᔪᑕᐅᓕᕿᒍᓐᓇᑐᓄᑦ ᐅᕝᕙᓘᓐᓃᑦ 
ᐊᑐᖅᑕᐅᔪᓐᓇᖅᑐᐃᑦ ᐊᔪᕈᑎᖃᖅᑐᖅ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ; ᐊᒻᒪᓗ 

(c) ᑕᐃᒪᐃᓕᖅᑎᓪᓗᒋᑦ ᐅᕝᕙᓘᓐᓃᑦ ᐃᓚᖓᑎᒍ ᓯᖁᒥᒃᓯᔪᐃᑦ ᐅᖃᐅᓯᐅᓯᒪᔪᒥ 
ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a)-ᒥᒃ, ᑖᒃᑯᐊ ᖃᓄᐃᑦᑑᓂᖏᑕ 
ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ ᓴᓇᔭᐅᕙᒃᑐᐃᑦ ᐅᕝᕙᓘᓐᓃᑦ 
ᓴᖅᑭᔮᖅᑎᑕᐅᔪᑦ ᑖᒃᑯᓇᖓ ᓴᐳᔾᔭᐅᔪᓄᑦ ᑖᒃᑯᐊ ᑐᓂᐅᓗᑎᒃ 
ᓂᐅᕐᕈᑎᐅᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᓂᐅᕕᐊᒃᓴᐅᓂᐊᖅᑎᓪᓗᒋᑦ 
ᓄᓇᕗᒻᒥᑦ. 

 
ᓱᓕᓂᕋᐃᔪᐃᑦ 

(2) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (1) ᐊᒻᒪᓗ (4)-ᒥᒃ, ᑖᒃᑯᐊ ᐃᖅᑲᖅᑐᐃᕕᒃᑯᑦ 
ᓱᓕᓂᖅᓴᐅᑎᑦᑎᔭᕆᐊᓖᑦ ᑖᒃᑯᓂᖓ 

(a) ᖃᑦᓯᐅᓂᖏᑦ ᓇᓪᓕᐅᒃᑯᒫᓖᑦ ᐃᓄᐃᑦ ᐊᑐᕐᓂᐊᖅᑕᒥᓂᒃ ᐅᕝᕙᓘᓐᓃᑦ 
ᓴᖅᑭᔮᖅᑎᑦᑎᒍᑎᒃ ᖃᓄᐃᑦᑐᑐᐃᓐᓇᓂᑦ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ ᓴᓇᔭᐅᕙᒃᑐᐃᑦ ᐅᕝᕙᓘᓐᓃᑦ ᓴᖅᑭᔮᖅᑎᑕᐅᔪᑦ 
ᑖᒃᑯᓇᖓ ᓴᐳᔾᔭᐅᔪᓄᑦ ᐊᑐᖅᑕᐅᔭᕆᐊᖃᙱᑐᓂᑦ ᐅᕝᕙᓘᓐᓃᑦ 
ᓴᖅᑭᔮᖅᑎᑕᐅᔭᕆᐊᖃᙱᑐᓄᑦ ᐃᓚᓕᐅᑎᓯᒪᔪᓄᑦ ᑭᓯᐊᓂ ᑖᒃᑯᐊ 
ᓯᖁᒥᒃᓯᓂᖃᑕ ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (1)(a)-ᒥᒃ; 
ᐊᒻᒪᓗ 

(b) ᑖᒃᑯᐊ ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᔮᖅᑎᑕᐅᔪᑦ ᓇᓗᓇᐃᖅᑕᐅᓯᒪᔪᑦ 
ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a)-ᒥᒃ ᑕᕝᕙᓃ ᐃᓚᒃᑲᓐᓂᖓᓂ 
ᐱᔾᔪᑕᐅᓕᕿᓪᓗᑎ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᐊᔪᕈᑎᖃᖅᑐᓄᑦ, 

ᐊᑐᖅᑕᐅᔪᓐᓇᖅᑐᐃᑦ ᐋᓐᓂᐊᓂᕐᒥᒃ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ ᐊᑦᑕᓇᖅᑎᓪᓗᒋᑦ ᑖᒃᑯᐊ ᐋᓐᓂᐊᓂᕐᒥᒃ, ᐃᓚᐃᓐᓇᖏᑦ 
ᐃᓄᐃᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ. 

 
ᐊᒃᑐᐃᓂᕆᔭᖏᑦ ᓱᓕᓂᕋᐃᔾᔪᑏᑦ 

(3) ᑭᓯᐊᓂ ᑖᒃᑯᐊ ᓱᓕᓂᕋᕈᑏᑦ ᐃᓚᖓᓃᑐᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (2)(a) 
ᐊᒻᒪᓗ (b)-ᒥᒃ ᑐᕌᖓᔪᑦ, 

(a) ᐃᖅᑲᖅᑐᐃᕕᒃᑯᑦ ᖃᓄ ᑖᒃᑯᐊ ᑲᑎᖅᓱᑕᐅᓯᒪᔪᑎᒍ ᐊᑭᖏᓐᓂᒃ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐊᑐᐃᓐᓇᐅᔪᑦ ᑭᖑᓂᐊᒍ 
ᐅᓪᓗᖓᑕ ᓯᖁᒥᑦᑕᐅᓚᐅᖅᑎᓪᓗᒋᑦ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ 1(a)-ᒥᒃ ᐱᔾᔪᑎᒋᓪᓗᒋ ᑖᒃᑯᐊ ᐊᑐᖅᑕᐅᑎᓪᓗᒋᑦ ᐅᕝᕙᓘᓐᓃᑦ 
ᓴᖅᑭᑕᐅᑎᓪᓗᒋᑦ ᖃᓄᐃᑦᑐᑐᐃᓐᓇᐃᑦ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ; ᐊᒻᒪᓗ 

(b) ᓇᓪᓕᐊᑐᐃᓐᓇᖓᑕ ᓴᐳᑦᔭᐅᔪᐃᑦ ᓱᓕᓂᕋᕈᑎᖏᑎᒍ ᑖᒃᑯᐊ ᑐᕌᖓᔪᑦ 
ᐸᓯᔭᒃᓴᙳᖅᑎᑕᐅᔪᓐᓇᖅᐳ ᐃᓚᖏᑎᒍ ᑲᑎᖅᓱᑕᐅᓯᒪᔪᑎᒍ ᐊᑭᖏᓐᓄᑦ 
ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a)-ᒥᒃ 
ᐃᓚᒃᑲᓐᓂᖓᓂ ᓇᓕᒧᒋᓗᓂᐅ ᓂᐅᕕᐊᑦᓴᖃᖅᑎᓄᑦ ᐃᓚᐅᑎᑦᓯᓂᖅ 
ᑖᒃᑯᐊ ᖃᓄᐃᑦᑐᑐᐃᓐᓇᐃᑦ ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ. 

 
ᒥᑭᓪᓕᒋᐊᖅᑕᐅᓂᖏᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᕙᓪᓕᐊᔪᑦ 

(4) ᐊᑭᖏᑦ ᑖᒃᓱᒪ ᓴᐳᔾᔭᐅᔫᑉ ᐸᓯᔭᒃᓴᙳᖅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᑕᐃᑲᓂ 
ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 3(b)-ᒥᒃ ᑖᒃᑯᐊ ᒥᑭᓪᓕᒋᐊᖅᑕᐅᔪᓐᓇᖅᑐᐃᑦ, ᐅᕝᕙᓘᓐᓃᑦ 
ᖃᑦᓯᐅᓂᖏᑦ ᐸᓯᔭᒃᓴᙳᖅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ 3(b)-ᒥᒃ ᐋᖅᑭᒋᐊᖅᑕᐅᕙᓪᓕᐊᓂᖏᑦ ᓇᓪᓕᐊᑕ ᓴᐳᔾᔭᐅᔪᐃᑦ, ᑖᒃᓱᒪ ᖃᓄ 
ᓴᐳᔾᔭᐅᔫᑉ ᓇᓗᓇᐃᖅᑎᑦᓯᐊᕐᓂᖓᓄᑦ, ᑖᒃᑯᓂᖓ ᓱᓕᓂᖅᓴᐅᑦᔪᓯᐊᓂᕐᒧᑦ, ᑖᒃᑯᐊ 
ᓯᖁᒥᒃᓯᔾᔪᑕᐅᔪᑦ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 2(a)-ᒥᒃ ᐅᕝᕙᓘᓐᓃᑦ 
ᐋᓐᓂᐊᓂᕐᒥᒃ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ ᐊᑦᑕᓇᕐᑎᓪᓗᒋᑦ ᑖᒃᑯᐊ 
ᐋᓐᓂᐊᓂᕐᒥᒃ, ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 2(b)-ᒥᒃ. 
 

ᐸᓯᔭᐅᔪᓐᓇᕐᓂᖅ 
 

ᑲᑎᙵᐅᖅᑐᐃᑦ ᐊᒻᒪᓗ ᖃᑦᓯᐅᓂᖏᑦ ᐸᓯᔭᒃᓴᓕᐊᖑᔪᑦ 
4. (1) ᒪᕐᕉᑦ ᐅᕝᕙᓘᓐᓃᑦ ᐊᒥᓱᐃᑦ ᓴᐳᔾᔭᐅᔪᑦ ᖃᓄᐃᓕᐅᕈᑎᒥᓃᑦ ᐃᓚᒃᑲᓐᓂᖓᓂ 2(1)-ᒥᒃ 
ᑖᒃᑯᐊ ᑲᑎᙵᐅᖅᑐᐃᑦ ᐊᒻᒪᓗ ᖃᑦᓯᐅᓂᖏᑦ ᐸᓯᔭᒃᓴᓕᐊᖑᔪᑦ ᑖᒃᑯᓄᖓ ᐊᑭᖏᓐᓂᒃ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᑭᓯᐊᓂ 

(a) ᑖᒃᑯᐊ ᐸᓯᔭᒃᓴᓕᐊᖑᔪᑦ ᑲᑎᖓᐅᑐᐃᑦ ᓯᖁᒥᒃᓯᔪᑦ ᒪᓕᒐᖅᑎᒍᑦ 
ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᐃᑦ ᓇᓗᓇᐃᖅᓯᒪᔪᒥ ᑕᐃᑲᓂ ᑐᑭᖏᓐᓂᒃ 
“ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ” ᑕᐃᑲᓂ 
ᐃᓚᒃᑲᓐᓂᖓᓂ 1(1)-ᒥᒃ; ᐊᒻᒪᓗ 

(b) ᑖᒃᑯᐊ ᐱᔾᔪᑕᐅᑎᓪᓗᒋᑦ ᓯᖁᒥᒃᓯᓂᕐᒧᑦ ᓇᓗᓇᐃᖅᑕᐅᓯᒪᔪᒥ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ (a)-ᒥᒃ, ᐊᑕᐅᓯᑐᐃᓐᓇᕐᓘᓐᓃᑦ ᓴᐸᔾᔭᐅᔪᖅ ᐸᓯᔭᒃᓴᓕᐊᖑᕗ 
ᖃᓄᐃᓕᐅᕈᑎᒥᓂᖏᓐᓂᒃ ᑕᐃᑲᓂ ᐃᓚᒃᑲᓐᓂᖓᓂ 2(1)-ᒥᒃ ᑖᒃᑯᓄᖓ 
ᐊᑭᖏᓐᓂᒃ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ. 

 
ᑲᑎᙵᐅᖅᑐᐃᑦ ᓯᖁᒥᒃᓯᔪᑦ 

(2) ᑖᒃᑯᐊ ᐱᔾᔪᑎᒋᓗᒋᑦ ᖃᓄᐃᓕᐅᕈᑕᒥᓃᑦ ᑕᐃᑲᓂ ᐃᓚᒃᑲᓐᓂᖓᓂ 2(1)-ᒥᒃ, ᒪᕐᕉᑦ 
ᐅᕝᕙᓘᓐᓃᑦ ᐊᒥᓱᑦ ᓴᓇᕙᒃᑐᑦ, ᓂᐅᕕᐊᑦᓴᖃᖅᑎᓄᑦ ᐅᕝᕙᓘᓐᓃᑦ ᖃᐅᔨᒃᑲᐃᔩᑦ, 
ᑕᐃᒪᐃᒐᓗᐊᖅᑎᓪᓗᒋᑦ ᑖᒃᑯᐊ ᓴᐳᔾᔭᐅᔪᑦ ᖃᓄᐃᓕᐅᓂᕐᒥᓄᑦ, ᐃᓱᒪᒋᔭᐅᑦᑎᐊᕆᐊᓖᑦ 
ᑲᑎᙵᐅᖅᑐᐃᑦ ᓯᖁᒥᒃᓯᔪᕕᓂᐅᒋᐊ ᑖᒃᑯᓂᖓ ᒪᓕᒐᖅᑎᒍᑦ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᐃᑦ 
ᓇᓗᓇᐃᖅᑕᐅᓯᒪᔪᑦ ᑐᑭᖏᓐᓂᒃ “ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ” 
ᑕᐃᑲᓂ ᐃᓚᒃᑲᓐᓂᖓᓂ 1(1)-ᒥᒃ ᑭᓯᐊᓂ 

(a) ᐊᑕᐅᓯᖅ ᐅᕝᕙᓘᓐᓃᑦ ᐊᒥᓱᓄᑦ ᓴᓇᕙᒃᑐᐃᑦ, ᓂᐅᕕᐊᑦᓴᖃᖅᑎᓄᑦ 
ᐅᕝᕙᓘᓐᓃᑦ ᖃᐅᔨᒃᑲᐃᔩᑦ ᐸᓯᔭᑦᓴᐅᕗᑦ ᓯᖁᒥᒃᓯᔪᕕᓃᑦ ᑖᒃᑯᓂᖓ 
ᒪᓕᒐᖅᑎᒍᑦ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᐃᑦ; ᐊᒻᒪᓗ 

(b) ᑎᑎᕋᖅᓯᒪᙱᑐᖅ ᒪᓕᒐᕐᓂ, ᐊᑦᔨᒌᑦᑎᓯᕗᑦ ᓇᒻᒥᓂᖃᖅᑎᓄᑦ ᐅᕝᕙᓘᓐᓃᑦ 
ᐃᓚᖓᑎᒍ ᒪᓕᒐᙳᖅᑎᑕᐅᔪᓂᒃ, ᑖᒃᑯᐊ ᓴᓇᕙᒃᑐᐃᑦ, 
ᓂᐅᕕᐊᑦᓴᖃᖅᑎᓄᑦ ᐅᕝᕙᓘᓐᓃᑦ ᖃᐅᔨᒃᑲᐃᔩᑦ ᐸᓯᔭᒃᓴᓕᐊᖑᕗᑦ 
(i) ᓇᖑᓗᒃᓴᐃᓗᑎᑦ ᐅᕝᕙᓘᓐᓃᑦ ᖃᐅᔨᒃᑲᐃᓂᕐᒪᖔᑦ ᐊᓯᖏᑎᒍ 

ᓴᓇᔭᐅᕙᒃᑐᐃᑦ ᒪᓕᓪᓗᒋᑦ ᓯᖁᒥᒃᓯᑎᓪᓗᒋᑦ, 
(ii) ᖃᐅᔨᒪᓪᓗᑎᒃ ᒪᓕᒃᑕᐅᔪᒃᓴᓂ ᐊᒻᒪᓗ ᐱᓕᕆᔨᐅᔪᓂ 

ᐱᖃᑎᖃᖅᑎᓪᓗᒋᑦ ᒪᓕᓪᓗᒋᑦ ᓯᖁᒥᒃᓯᑎᓪᓗᒋᑦ, 
(iii) ᑲᑎᙵᐅᖅᑐᑎᒃ ᐅᕝᕙᓘᓐᓃᑦ ᐸᓯᔭᒃᓴᐅᓂᕋᐃᔪᑦ ᓯᖁᒥᒃᓯᓂᕐᒧᑦ 

ᑭᓯᐊᓂ ᓱᕋᓯᒪᔪᓂᒃ ᐊᑭᓕᐅᑕᐅᑎᓪᓗᒋᑦ ᐃᓄᖕᒧᑦ ᑖᒃᓱᒪ 
ᐊᑦᓱᕈᕈᑎᒥᓄᒃ ᐊᑭᓕᖅᓱᖅᑕᐅᑎᓪᓗᒍ ᐱᔾᔪᑎᒋᓗᒋᑦ 
ᓯᖁᒥᒃᔪᖃᖅᑎᓪᓗᒍ. 

 
ᐱᔾᔪᑎᖏᓐᓄᑦ ᐊᓯᔾᔨᕐᓂᖏᑦ ᐊᒻᒪᓗ ᖃᑦᓯᐊᖅᑎᓐᓂᖏᓐᓄᑦ ᑖᒃᑯᐊ ᓱᕋᑦᑎᕆᕙᖕᓂᖏᓐᓄᑦ 

ᐅᕝᕙᓘᓐᓃᑦ ᐊᑭᖏᑕ 
 

ᐅᓄᕐᓂᖏᑦ-ᑐᙵᕕᐅᔪᑦ ᓇᓗᓇᐃᕈᑎᒃᓴᑦ 
5. ᖃᐅᔨᓴᖅᑕᐅᓯᒪᔪᑦ ᑐᓴᖅᑕᐅᑎᑦᑎᔾᔪᑎᑦ ᐊᒻᒪᓗ ᑐᓴᐅᒪᔾᔪᑎᑦ ᐱᓯᒪᔭᐅᔪᑦ 
ᐋᓐᓂᐊᕆᔭᐅᓕᖅᐸᒃᑐᓄᑦ, ᐃᓅᖃᑎᒌᒃᐸᖕᓂᕐᒧᑦ ᐊᒻᒪᓗ ᐊᓯᖏᑎᒍ ᐃᓕᓐᓂᐊᕈᑕᐅᕙᒃᑐᐃᑦ, 
ᐱᖃᓯᐅᑎᔪᑦ ᑐᓴᐅᒪᔾᔪᑏᑦ ᐱᓯᒪᐅᔪᑦ ᖃᐅᔨᓴᒐᒃᓴᖅᑖᓂ, ᑖᒃᑯᐊ ᓴᖅᑭᑕᐅᔪᓐᓇᖅᑐᖅ 
ᓇᓗᓇᐃᕈᑎᒃᓴᑦ ᐱᔾᔪᑎᒋᓗᒋᑦ ᐱᒋᐊᖅᑎᑦᑎᓂᕐᒧᑦ ᐱᔾᔪᑎᖏᓐᓂᒃ ᐊᓯᔾᔨᕐᓂᖏᓐᓄᑦ ᐊᒻᒪᓗ 
ᖃᑦᓯᐊᖅᑎᓐᓂᖏᓐᓄᑦ ᓱᕋᑦᑎᕆᕙᖕᓂᖏᓐᓄᑦ ᐅᕝᕙᓘᓐᓃᑦ ᐊᑭᖏᓐᓂᒃ ᐋᓐᓂᐊᕕᓕᐊᖅᑐᓯᐅᑎᓂᒃ 
ᐃᑲᔫᓯᐊᑦᑖᖃᑦᑕᑐᓄᑦ ᒪᓕᓪᓗᒋᑦ ᑖᒃᑯᐊ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ 
ᐱᓂᕐᓘᑎᐅᔪᓄᑦ ᖃᓄᐃᓕᐅᕈᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᕆᔾᔪᑕᐅᑎᓪᓗᒋᑦ 

(a) ᑐᓂᔭᐅᓪᓗᑎᒃ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᓪᓗᑎᒃ ᐃᓄᖕᒧᒃ, ᑖᒃᓱᒪ ᐃᓅᑉ 
ᓇᖕᒥᓂᒃ ᐊᑎᖓᓄᑦ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ ᐃᓄᖕᓄᑦ ᑖᒃᑯᐊ 
ᖃᓄᐃᓕᐅᕈᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᕆᔾᔪᑕᐅᑎᓪᓗᒋᑦ; 

(b) ᑐᓂᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓚᒃᑲᓐᓂᖓᓂ 2(1)-ᒥᒃ; 
ᐅᕝᕙᓘᓐᓃᑦ 

(c) ᑐᓂᔭᐅᓪᓗᑎᒃ ᑭᒡᒐᖅᑐᐃᔪᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐅᕝᕙᓘᓐᓃᑦ 
ᑭᒡᒐᖅᑐᐃᔪᑦ ᐃᓚᒋᔭᐅᔪᓄᑦ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᖅ ᐃᓚᒋᔭᐅᔪᓄᑦ 
ᓲᕐᓗ ᓄᓇᕗᑦ ᒐᕙᒪᒃᑯᖏᓐᓄᑦ ᑖᒃᑯᐊ ᐃᓚᓕᐅᑎᓯᒪᔪᑦ ᐅᕝᕙᓘᓐᓃᑦ 
ᑐᒃᓯᕋᐅᑕᐅᔪᖅ ᐃᓚᓕᐅᑎᐅᓂᐊᖅᑐᑦ. 

 
ᐃᓱᓕᑦᑎᕕᒃᓴᖏᑦ 

 
ᐃᓱᓕᑦᑎᕕᒃᓴᖏᑦ 
6. (1) ᖃᓄᐃᓕᐅᕈᑎᐅᓂᐊᙱᓚᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒧᕈᔾᔨᓂᐊᙱᓚ 
ᐱᒋᐊᖅᑎᑦᑎᓂᐊᙱᓚᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ, 
ᐅᕝᕙᓘᓐᓃᑦ ᑭᒡᒐᖅᑐᐃᔪᑦ ᐃᓚᒋᔭᐅᔪᓄᑦ ᐅᕝᕙᓘᓐᓃᑦ ᑐᒃᓯᕋᕐᓗᑎᑦ ᐃᓚᒋᔭᐅᔪᓄᑦ ᑖᒃᑯᓄᖓ 
ᓄᓇᕗᑦ ᒐᕙᒪᒃᑯᖏᓐᓄᒃ ᐃᓚᒋᔭᐅᓪᓗᓂ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᖅ ᐃᓚᓕᐅᑎᐅᓂᐊᖅᑐᑦ, 
ᐅᑎᖅᑎᑦᑎᓂᕐᒧᑦ ᐊᑭᖏᓐᓂᒃ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ, 
ᓱᕋᐃᔪᖃᖅᑎᓪᓗᒍᓪᓘᓃᑦ, ᑲᖐᒋᔭᐅᔪᑦ ᐱᔾᔪᑎᒋᔭᒥᓄᑦ ᐅᕝᕙᓘᓐᓃᑦ ᑐᓂᓯᔪᖃᖅᑎᓪᓗᒍ ᑖᒃᑯᓂᖓ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ, ᑖᒃᑯᐊ ᓄᖅᑲᖓᑦᑎᑕᐅᓪᓗᑎᒃ 
ᐃᓚᖓᑎᒍ ᑭᒡᓕᖃᖅᑎᑕᐅᔪᑦ ᐱᓕᕆᐊᖏᓐᓄᑦ ᐱᖁᔭᖅ ᐅᕝᕙᓘᓐᓃᑦ ᐃᓱᓕᑦᑎᑕᐅᓗᑎᒃ 
ᓇᓪᓕᐊᒍᑐᐃᓐᓇᖓᑕ ᐊᓯᖏᑎᒍ ᐱᖁᔭᐅᑉ, ᑭᓯᐊᓂ ᖃᓄᐃᓕᐅᕈᑎᐅᔪᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕕᓕᐊᕈᑕᐅᔪᑦ ᐱᒋᐊᖅᑎᑕᐅᓐᓂᖃᑕ ᓯᕗᓂᐊᒍ ᐊᑐᓕᖅᑎᑕᐅᑎᓪᓗᒋᑦ ᑖᑦᓱᒪ 
ᐃᓚᖓᑎᒍ ᐅᕝᕙᓘᓐᓃᑦ ᐊᕐᕌᒍᓂ 15-ᓂᒃ ᑭᖑᓂᐊᒍ ᐊᑐᓕᖅᑎᑕᐅᓂᖃᑕ. 
 
ᐃᓚᖏᑦ ᐃᖅᑲᖅᑐᐃᕕᓕᐊᖑᔾᔭᐅᓯᒪᔪᑦ ᓴᖅᑭᑎᑦᑎᑲᓐᓂᕈᑕᐅᔪᐃᑦ 

(2) ᖃᓄᐃᓕᐅᕈᑎᐅᔪᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᐊᕈᑕᐅᔪᑦ ᓇᓗᓇᐃᖅᑕᐅᓯᒪᔪᑦ 
ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᑖᒃᑯᓄᖓ ᓱᕋᖅᑎᔪᕕᓃᑦ ᑲᖐᒋᔭᐅᔪᐃᑦ ᐱᔾᔪᑎᖓᑎᒍ 
ᐅᕝᕙᓘᓐᓃᑦ ᑐᓂᓯᔪᕕᓃᑦ ᑖᒃᑯᓂᖓ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ 
ᓴᖅᑭᑎᑦᑎᑲᓐᓂᕈᑕᐅᔪ ᑭᓯᐊᓂ ᖃᓄᐃᓕᐅᕈᑎᐅᔪᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᐊᕈᑕᐅᔪᑦ 
ᖃᔭᓈᖅᑕᐅᓂᖅᑲᑕ ᓯᕗᓂᐊᒍ ᐊᑐᓕᖅᑎᑕᐅᑎᓐᓇᒋᑦ ᑖᑦᓱᒪ ᐃᓚᖓᑎᒍ ᓲᕐᓗ ᐱᑦᔪᑕᐅᓪᓗᑎᒃ 
ᐃᖅᑲᖅᑐᐃᕕᒃᑯᕈᑎᕕᓃᑦ ᓄᖅᑲᖓᑦᑎᑕᐅᓯᒪᔪ ᐅᕝᕙᓘᓐᓃᑦ ᐲᖅᑕᐅᓗᑎᒃ ᑕᐃᑲᓂ 
ᑭᒡᓕᖃᖅᑎᑕᐅᔪᑦ ᐱᓕᕆᐊᖏᓐᓄᑦ ᐱᖁᔭᖅ ᐅᕝᕙᓘᓐᓃᑦ ᐃᓱᓕᑦᑎᑕᐅᓗᑎᒃ 
ᓇᓪᓕᐊᒍᑐᐃᓐᓇᖓᑕ ᐊᓯᖏᑎᒍ ᐱᖁᔭᐅᑉ. 

ᐸᓯᔭᑦᓴᐅᓂᖓᑕ ᐊᑦᑕᓇᖅᑑᓂᖓᑕ ᐃᑲᔪᓯᐊᓄᑦ, ᐸᓯᔭᑦᓴᐅᓂᖓᑕ ᑐᑭᒧᐊᖅᑎᓯᔨᓄᑦ ᐊᒻᒪᓗ 
ᐱᓕᕆᔨᖏᑕ ᐊᒻᒪᓗ ᐃᓕᒃᑯᑦ ᐃᓚᐅᑎᑦᓯᑎᒃ 

 
ᑐᒃᓯᕋᐅᑏᑦ 
7. (1) ᑖᒃᑯᐊ ᐃᓚᖓᓂ ᑐᕌᖓᔪᑦ ᖃᓄᐃᓕᐅᕈᑕᐅᓂᐊᖅᑐᒥ ᐅᑎᖅᑎᑕᐅᓂᐊᖅᑎᓪᓗᒋᑦ 
ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ, ᐅᕝᕙᓘᓐᓃᑦ ᓱᕋᑦᑎᕆᕙᖕᓂᖏᓐᓄᑦ, 
ᑲᖐᒋᔭᐅᔪᑦ ᑖᒃᑯᐊ ᐃᓚᓕᐅᑎᓯᒪᔪᑦ ᐅᕝᕙᓘᓐᓃᑦ ᑐᓂᔭᐅᓯᒪᔪᓄᑦ ᐄᔭᒐᓐᓄᑦ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ, ᐊᓯᖏᑎᒍ ᖃᓄᐃᓕᐅᕈᑕᐅᓂᐊᖅᑐᒥ ᐅᑎᖅᑎᑕᐅᓂᐊᖅᑎᓪᓗᒋᑦ 
ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᑖᒃᑯᐊ ᑲᑎᑦᑐᒋᑦ ᐃᓚᓕᐅᑎᓯᒪᔪᑦ 
ᐱᒋᐊᕐᖓᓐᓂᖓᓂ. 
 
ᐸᓯᔭᑦᓴᙳᖅᑎᑕᐅᔪᓐᓇᕐᓂᖅ ᑐᕌᖓᔪᑦ ᐊᑦᑕᓇᓐᓂᖏᓐᓄᑦ ᑐᓂᔭᐅᕙᒃᑐᐃᑦ 

(2) ᐃᖅᑲᖅᑐᐃᕕᒃᑯᑦ ᓇᓂᓯᔪᕕᓂᐅᑉᐸᑕ ᓴᐳᓐᓂᐊᖅᑕᐅᔪᓄᒃ ᑖᓐᓇ ᐃᓚᓕᐅᔾᔨᔪᕕᓂᖅ 
ᐅᕝᕙᓘᓐᓃᑦ ᑐᓂᓯᔪᒥᓂᐅᒋᐊ ᐊᑦᑕᓇᕆᐊᖏᑦ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ ᖃᔅᓯᐅᓂᖏᑦ ᓱᕋᑦᑎᕆᔭᓂᖏᓐᓄᑦ ᐅᕝᕙᓘᓐᓃᑦ ᐊᑭᖏᑕ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ ᐊᑐᖅᑕᐅᓂᕐᒪᖔᑦ, ᓇᓕᒧᒋᓗᒋᑦ ᑖᒃᑯᐊ 
ᖃᔅᓯᐅᓂᖏᑦ ᑐᓂᔭᐅᓯᒪᔪᑦ ᐊᑦᑕᓇᕆᐊᖏᑦ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ, ᑭᓯᐊᓂ ᒐᕙᒪᒃᑯᑦ ᓄᓇᕗᒻᒥᑦ ᖃᐅᔨᒍᓐᓇᖏᑦᑎᓪᓗᒋᑦ ᓇᓪᓕᐊᖑᔪᖅ 
ᓴᐳᓐᓂᐊᖅᑕᐅᔪᖅ ᐃᓚᓕᐅᔾᔨᔪᕕᓂᕐ ᐅᕝᕙᓘᓐᓃᑦ ᑐᓂᓯᔪᒥᓂᐅᒋᐊ ᐊᑐᕐᓂᐊᖅᑕᒥᓂᒃ 
ᐅᕝᕙᓘᓐᓃᑦ ᓴᖅᑭᔮᖅᑎᑦᑎᒍᑎᒃ ᓇᓗᓇᐃᖅᑕᐅᓯᒪᔪᒥᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (b)-ᒥᒃ ᐊᒻᒪᓗ, 
ᐱᔾᔪᑎᒋᓕᕐᓗᓂᐅ ᓱᕋᐃᓂᖓᑕ ᑎᑎᕋᖅᓯᒪᙱᑦᑐᓂ ᒪᓕᒐᕐᓂ, ᓇᓕᒧᑦᑎᐊᖅᑎᒍᑦ ᐅᕝᕙᓘᓐᓃᑦ 
ᒪᓕᒐᖅᑎᒍᑦ ᒪᓕᒋᐊᖃᖅᑎᑕᐅᔪᐃᑦ, 

(a) ᐊᑕᐅᓯᖅ ᐅᕝᕙᓘᓐᓃᑦ ᐊᒥᓱᐃᑦ ᓴᐳᔾᔭᐅᔪᑦ ᐃᓚᓕᐅᔾᔨᔪᕕᓃᑦ ᐅᕝᕙᓘᓐᓃᑦ 
ᑐᓂᓯᔪᒥᓂᐅᒋᐊ ᐊᑦᑕᓇᕆᐊᖏᑦ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ 
ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ ᓴᓇᔭᐅᑎᓪᓗᒋᑦ ᖃᓄᐃᑐᑐᐃᓐᓇᐃᑦ 
ᐄᔭᒐᓄᑦ ᐋᖓᔮᓐᓇᑐᑦ ᐃᓚᓕᐊᑎᓯᒪᔪᑦ ᐊᑐᐃᓐᓇᐅᑎᓪᓗᒋᑦ ᑖᒃᑯᓄᖓ 
ᓇᓪᓕᐅᒃᑯᒫᓕᖕᓄᑦ, 

(b) ᑭᓇᑐᐃᓐᓇᖅ ᓇᓪᓕᐅᒃᑯᒫᓕᒃ ᐊᑐᖅᑐᕕᓃᑦ ᐅᕝᕙᓘᓐᓃᑦ 
ᓴᖅᑭᔮᖅᑎᑦᑎᒍᑎᒃ ᖃᓄᐃᑐᑐᐃᓐᓇᓂᑦ ᐄᔭᒐᓄᑦ ᐋᖓᔮᓐᓇᑐᑦ 
ᐃᓚᓕᐊᑎᓯᒪᔪᑦ ᐅᖃᐅᓯᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ (a)-ᒥᒃ ᐊᒻᒪᓗ ᐊᒃᓱᕈᓕᓚᐅᕐᒪᑕ ᐋᓐᓂᐊᓂᕐᒧᑦ, 
ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ ᐱᔾᔪᑎᒋᓗᒋᑦ ᑖᒃᑯᐊ 
ᐊᑐᕐᓂᐊᖅᑕᒥᓂᒃ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᒍᑎᒃ. 

 
ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

(3) ᐃᖅᑲᖅᑐᐃᕕᒃᑯᑦ ᐃᓱᒪᒃᓴᖅᓯᐅᕈᑎᓕᐅᒍᓐᓇᖅᑐᑦ ᑖᒃᑯᐊ ᒪᓕᓪᓗᒋᑦ 
ᖃᓄᐃᓕᖓᓇᓱᒋᔭᐅᔪᓂᒃ ᐸᓯᔭᑦᓴᙳᖅᑎᑕᐅᓂᐊᖅᑐᓂᒃ ᐃᓚᒃᑲᓐᓂᖓᓂ (2)-ᒥᒃ: 

(a) ᖃᓄᑎᒋ ᑖᓐᓇ ᓴᐳᔾᔭᐅᔪᖅ ᐃᓚᒋᔭᐅᕐᓂᕐᒪᖔᑦ ᑖᒃᑯᓂᖓ 
ᐱᓕᕆᐊᖑᓂᐊᖅᑐᑦ ᖃᓄᐃᓕᐅᕈᑕᐅᔪᓄᑦ ᐅᕝᕙᓘᓐᓃᑦ ᑐᓂᓯᔪᒥᓂᐅᒋᐊ 

ᑖᒃᑯᓂᖓ ᐊᑦᑕᓇᕆᐊᖏᑦ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ; 

(b) ᓂᐅᕐᕈᑎᑦᓴᖃᖅᑎᓄᑦ ᐃᓚᐅᑎᑦᓯᓂᖅ ᓴᐳᔾᔭᐅᔪᓂᒃ ᖃᓄᐃᑦᑐᑐᐃᓐᓇᐃᑦ 
ᐄᔭᒐᓄᑦ ᐋᖓᔮᓐᓇᑐᑦ ᐃᓚᓕᐅᔾᔨᔪᕕᓃᑦ ᐅᕝᕙᓘᓐᓃᑦ ᑐᓂᓯᔪᒥᓂᐅᒋᐊ 
ᑖᒃᑯᓂᖓ ᐊᑦᑕᓇᕆᐊᖏᑦ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ 
ᐋᓐᓂᐊᓕᖅᑎᓪᓗᒋᑦ; 

(c) ᖃᓄᖅ ᓴᙱᑎᒋᓇᔭᖅᑕᖏᑦ ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ 
ᓴᓇᔭᐅᕙᒃᑐᐃᑦ ᐅᕝᕙᓘᓐᓃᑦ ᓴᖅᑭᔮᖅᑎᑕᐅᔪᑦ ᑖᒃᑯᓇᖓ ᓴᐳᔾᔭᐅᔪᓄᑦ; 

(d) ᐊᑭᖏᑦ ᐊᑐᖅᑕᐅᔪᑦ ᓴᐳᔾᔭᐅᔪᓄᑦ ᓴᖅᑭᔮᖅᑎᑦᑎᕙᓂᕐᒧᑦ ᑖᒃᑯᓂᖓ 
ᖃᓄᐃᑦᑐᑐᐃᓐᓇᓄᑦ ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ 
ᐃᓚᓕᐅᔾᔨᔪᕕᓃᑦ ᐅᕝᕙᓘᓐᓃᑦ ᑐᓂᓯᔪᒥᓂᐅᒋᐊ ᑖᒃᑯᓂᖓ ᐊᑦᑕᓇᕆᐊᖏᑦ 
ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ; 

(e) ᖃᓄᖅ ᑖᓐᓇ ᓴᐳᔾᔭᐅᔪᖅ ᐱᓕᕆᖃᑎᖃᓚᐅᒪᖔᑦ ᐅᕝᕙᓘᓐᓃᑦ 
ᖃᐅᔨᒃᑲᐃᓂᕐᒪᖔᑦ ᐊᓯᖏᑎᒍ ᓴᓇᔪᓕᕆᔨᓄᑦ, ᓂᐅᕕᕐᕕᐅᕙᑦᑐᓄᑦ 
ᐅᕝᕙᓘᓐᓃᑦ ᖃᐅᔨᒃᑲᐃᔨᓄᑦ ᓇᓪᓕᐊᒍᑐᐃᓐᓇᖓᓂ ᐱᓕᕆᐊᖑᓂᐊᖅᑐᑦ 
ᖃᓄᐃᓕᐅᕈᑕᐅᔪᓄᑦ, ᑐᓂᓯᔪᒥᓂᐅᒋᐊ ᑖᒃᑯᓂᖓ ᐅᕝᕙᓘᓐᓃᑦ 
ᐅᐃᕖᕐᕆᔪᒥᓂᐅᒋ ᐊᑦᑕᓇᕆᐊᖏᑕ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ 
ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ; 

(f) ᖃᓄᑎᒋ ᑖᓐᓇ ᓴᐳᔾᔭᐅᔪᖅ ᑖᒃᑯᓂᖓ ᐱᓕᕆᐊᖑᓂᐊᖅᑐᓂᑦ 
ᖃᐅᔨᓴᖅᑕᐅᔪᓂᒃ ᐊᒻᒪᓗ ᐃᓕᓐᓂᐊᕈᑎᐅᔪᓂᒃ ᖃᓄᖅ ᐊᑦᑕᓇᕆᐊᖏᑦ 
ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ 
ᐱᔾᔪᑎᒋᓗᒋᑦ ᐊᑐᕐᓂᐊᖅᑕᒥᓂᒃ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᒍᑎᒃ 
ᖃᓄᐃᑦᑐᑐᐃᓐᓇᓂᑦ ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ; 

(g) ᖃᓄᑎᒋ ᑖᓐᓇ ᓴᐳᔾᔭᐅᔪᖅ ᐃᓱᒪᖃᓐᓂᖃᑦ ᓯᕗᓕᖅᑎᐅᒋᐊ ᑖᒃᑯᓇᖓ 
ᓴᓇᔭᐅᕙᑦᑐᓂᒃ ᐅᕝᕙᓘᓐᓃᑦ ᓴᖅᑭᔮᖅᑎᑕᐅᔪᓂᑦ ᖃᓄᐃᑐᑐᐃᓐᓇᓂᑦ 
ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ; 

(h) ᑖᒃᑯᐊ ᐱᓇᓱᐊᕐᓂᖏᑦ ᓴᐳᔾᔭᐅᔪᑦ ᖃᓄᖅ ᐃᓂᕐᑎᕆᓐᓂᖃᑦ 
ᐋᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᐊᒻᒪᓗ ᑕᖅᑲᒃᑯᓄᖓ ᐊᑦᑕᓇᕆᐊᖏᑦ 
ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ 
ᐱᔾᔪᑎᒋᓗᒋᑦ ᐊᑐᕐᓂᐊᖅᑕᒥᓂᒃ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᒍᑎᒃ 
ᖃᓄᐃᑦᑐᑐᐃᓐᓇᓂᑦ ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ; 

(i) ᖃᓄᑎᒋ ᑖᓐᓇ ᓴᐳᔾᔭᐅᔪᖅ ᑲᔪᓯᓐᓂᕐᒪᖔᑦ ᓴᓇᔭᐅᕙᑦᑐᓂᒃ ᐅᕝᕙᓘᓐᓃᑦ 
ᓴᖅᑭᔮᖅᑎᑕᐅᔪᓂᑦ ᖃᓄᐃᑐᑐᐃᓐᓇᓂᑦ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ ᑭᖑᓂᐊᒍ ᖃᐅᔨᒪᑎᓪᓗᒋᑦ ᐅᕝᕙᓘᓐᓃᑦ 
ᖃᐅᔨᒪᓕᖅᑎᓪᓗᒋᑦ ᐊᑦᑕᓇᕆᐊᖏᓐᓂᑦ ᐋᓐᓂᐊᓇᕐᒧᑦ, ᐋᓐᓂᓚᐅᖅᑎᓪᓗᒋ 
ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ ᐱᔾᔪᑎᒋᓗᒋᑦ ᐊᑐᕐᓂᐊᖅᑕᒥᓂᒃ 
ᐅᕝᕙᓘᓐᓃᑦ ᓴᖅᑭᔮᖅᑎᑦᑎᒍᑎᒃ ᖃᓄᐃᑐᑐᐃᓐᓇᓂᑦ ᐄᔭᒐᕐᓂ 
ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ; 

(j) ᖃᓄᑎᒋ ᑖᓐᓇ ᓴᐳᔾᔭᐅᔪᖅ ᑲᔪᓯᓐᓂᕐᒪᖔᑦ ᓴᓇᔭᐅᕙᑦᑐᓂᒃ ᐅᕝᕙᓘᓐᓃᑦ 
ᓴᖅᑭᔮᖅᑎᑕᐅᔪᓂᑦ ᖃᓄᐃᑐᑐᐃᓐᓇᓂᑦ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ ᑭᖑᓂᐊᒍ ᖃᐅᔨᒪᑎᓪᓗᒋᑦ ᐅᕝᕙᓘᓐᓃᑦ 
ᖃᐅᔨᒪᓕᖅᑎᓪᓗᒋᑦ ᐊᖏᓂᖏᓐᓂᒃ ᐅᕝᕙᓘᓐᓃᑦ ᖃᓄᑎᒋ ᐊᖏᔫᒋᐊᖏᑦ 
ᖃᓄᐃᑦᑐᑐᐃᓐᓇᓂᑦ ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ 
ᓴᖅᑭᔮᖅᑎᑕᐅᓂᖏᑦ ᑖᒃᑯᐊ ᑐᕌᖓᓗᐋᖏᓐᓂᖏᓐᓄᑦ ᐃᓄᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᕝᕕᒻᒥ ᓇᓪᓕᐅᒃᑯᒫᓕᖕᓄᑦ ᐃᓄᓐᐃᑦ 
ᐊᑐᕐᓂᐊᕐᑕᒥᓂᒃ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᒍᑎᒃ ᖃᓄᐃᑐᑐᐃᓐᓇᓂᑦ 
ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ; 

(k) ᓇᓪᓕᐊᒍᑐᐃᓐᓇᖅ ᐊᖏᖅᑕᐅᔭᕆᐊᓖᑦ ᐱᓕᕆᐊᖑᓂᐊᖅᑐᑦ ᑖᑦᓱᒪ 
ᓴᐳᔾᔭᐅᔫᑉ ᐊᑐᖅᑕᒥᓂᒃ ᒥᑭᓪᓕᑎᑕᖏᓐᓂᒃ ᐊᑦᑕᓇᕆᐊᖏᑦ ᐋᓐᓂᐊᓇᕐᒧᑦ, 
ᐋᓐᓂᓚᐅᖅᑎᓪᓗᒋ ᐅᕝᕙᓘᓐᓃᑦ ᐋᓐᓂᐊᓕᖅᑎᓪᓗᒋᑦ ᑕᖅᑲᑯᓄᖓ; 

(l) ᓇᓪᓕᐊᒍᑐᐃᓐᓇᖓᑎᒍ ᐊᓯᖏᑎᒍ ᐃᓱᒪᓕᐊᖑᓯᒪᔪᑦ 
ᐃᓱᓕᐅᕈᑕᐅᓂᐊᖅᑐᑦ ᐊᑐᖅᑕᐅᓗᑎᒃ ᐃᖅᑲᖅᑐᐃᕕᑎᒍᑦ. 

 
ᐸᓯᔭᑦᓴᙳᖅᑎᑕᐅᔪᓐᓇᕐᓂᖏᑦ ᑐᑭᒧᐊᖅᑎᑦᑎᔩᑦ ᐊᒻᒪᓗ ᐱᓕᕆᔩᑦ 
8. (1) ᑖᒃᑯᐊ ᑐᑭᒧᐊᖅᑎᑦᑎᔩᑦ ᐊᒻᒪᓗ ᐱᓕᕆᔩᑦ ᑲᑐᔾᔨᖃᑎᒌᒃᑯᓐᓂᑦ ᑐᕌᖅᑎᑦᑎᕙᒃᑐᐃᑦ, 
ᐱᔪᓐᓇᐅᑎᑦᑎᕙᒃᑐᐃᑦ, ᐊᖏᖅᐸᑦᑐᐃᑦ ᑖᒃᑯᓄᖓ, ᐊᖏᒃᑎᑦᑎᕙᒃᑐᐃᑦ ᐅᕝᕙᓘᓐᓃᑦ 
ᐃᓚᐅᑎᑦᑎᕙᒃᑐᐃᑦ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᒪᓕᒐᖅᑎᒎᙱᑐᒃ 
ᓱᕋᐃᔪᑦ ᑖᒃᑯᓇᖓ ᑲᑐᔾᔨᖃᑎᒌᒃᑯᓐᓂᑦ ᑲᑎᑦᑐᒋᑦ ᐊᒻᒪᓗ ᐸᓯᔭᒃᓴᔪᙳᑎᑕᐅᓚᕆᒋᐊᓖᑦ 
ᑲᑐᔾᔨᖃᑎᒌᓄᑦ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ, ᐅᕝᕙᓘᓐᓃᑦ 
ᓱᕋᑦᑎᕆᑎᓪᓗᒋᑦ, ᖃᓄᐃᓕᐅᕈᑕᐅᔪᓄᑦ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᐄᔭᒐᓐᓄᑦ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ. 
 
ᑐᑦᓯᕋᐅᑏᑦ 

(2) ᐃᓚᒃᑲᓐᓂᖓᓂ (1)-ᒥᒃ ᑐᕌᖓᔪᖅ ᖃᓄᐃᓕᐅᖅᑕᐅᒐᓗᐊᖅᑎᓪᓗᒋᑦ ᑲᑐᔾᔨᖃᑎᒌᓄᑦ 
ᐅᑎᖅᑎᑕᐅᓂᐊᖅᑎᓪᓗᒋᑦ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ, 
ᐅᕝᕙᓘᓐᓃᑦ ᓱᕋᑦᑎᕆᑎᓪᓗᒋᑦ, ᐱᒋᐊᖅᑎᑦᓯᓗᑎᒃ ᐅᕝᕙᓘᓐᓃᑦ ᐱᔭᕇᑎᑦᓯᓗᑎᒃ. 
 
ᓴᐳᓐᓂᐊᖅᑎ ᑖᒃᑯᓄᖓ ᖃᐅᔨᓴᖅᑕᐅᓯᐊᕆᐊᖃᕐᓂᖏᓐᓄᑦ 

(3) ᑐᑭᒧᐊᖅᑎᑦᓯᔨ ᐅᕝᕙᓘᓐᓃᑦ ᐱᓕᕆᔩᑦ ᐸᓯᔭᒃᓴᐅᖏᑦᑐᐃᑦ ᐃᓚᒃᑲᓐᓂᖓᓂ (1)-ᒥᒃ 
ᑭᓯᐊᓂ ᑖᒃᑯᐊ ᑐᑭᒧᐊᖅᑎᓯᔪᐃᑦ ᐅᕝᕙᓘᓐᓃᑦ ᐱᓕᕆᔩᑦ ᓇᓗᓇᐃᖅᑎᑦᓯᐊᖅᐸᑕ ᑖᒃᑯᓂᖓ 
ᓱᓕᓂᖅᓴᐅᑦᔪᓯᐊᓂᕐᒧᑦ, ᑐᑭᒧᐊᖅᑎᑦᓯᔨ ᐅᕝᕙᓘᓐᓃᑦ ᐱᓕᕆᔨᐅᔪᖅ 

(a) ᖃᐅᔨᒪᓐᓂᖏᑯᑎᒃ, ᐊᒻᒪᓗ ᐆᑦᑐᕋᐅᑎᖃᕈᓐᓇᖅᑐᑦ ᖃᐅᔨᓴᑦᓯᐊᕋᓱᐊᕐᓂᕐᒧᑦ 
ᑖᓐᓇᓗ ᖃᐅᔨᒪᖏᑦᑐᒥᓂᐅᒋᐊ, ᑲᑐᔾᔨᖃᑎᒌᒃᑯᑦ ᓱᕋᐃᔪᒥᓂᐅᒋᐊ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ; ᐅᕝᕙᓘᓐᓃᑦ 

(b) ᐆᑦᑐᕋᐅᑎᖃᕈᓐᓇᖅᑐᑦ ᖃᐅᔨᓴᑦᓯᐊᕋᓱᐊᕐᓂᕐᒧᑦ ᑖᒃᑯᓂᖓ 
ᐱᑦᑕᐃᓕᑎᑦᓯᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐄᔭᒐᓐᓄᑦ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ. 

ᑐᒃᓯᕋᐅᑎᐅᓯᒪᙱᑐᑦ 
9. (1) ᐃᓚᖓᑎᒍ ᑖᒃᑯᐊ ᑐᕌᖓᙱᑐᐃᑦ ᓴᐳᓐᓂᐊᖅᑕᐅᔪᓄᑦ ᐃᓱᒪᒋᓪᓗᒋᑦ ᑖᒃᑯᑎᒍᓇ 
ᐃᖅᑲᖅᑐᐃᕕᑎᒍᑦ ᐋᖅᑭᒃᑕᐅᓯᒪᔪ ᖃᐅᔨᔭᐅᒋᐊ ᐸᓯᔭᒃᓴᐅᓂᖏᓐᓄᑦ ᐃᓚᖓᑎᒍ 7-ᒥᒃ. 
 
ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᐃᖅᑲᑐᐃᕕᒃᑯᑎᒍ ᑖᒃᑯᐊ ᐃᑲᔫᓯᐊᕈᑎᑦᓴᓂ 

(2) ᑖᓐᓇ ᓴᐳᓐᓂᐊᖅᑕᐅᔪᖅ ᖃᐅᔨᔭᐅᓐᓂᕈᓂ ᐸᓯᔭᒃᓴᐅᒋᐊ ᐄᔭᒐᓐᓄᑦ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᐱᒋᐊᖅᑎᑕᐅᑐᐃᓐᓇᕆᐊᓕᒃ, ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓱᓂᒃ 
ᑖᒃᑯᐊ ᓴᐳᓐᓂᐊᖅᑕᐅᔪᐃᑦ ᐸᓯᔭᐅᑎᓪᓗᒋᑦ ᓱᕋᐅᓂᕐᒧᑦ ᐊᔾᔨᐸᓗᖏᓐᓂᒃ ᖃᓄᐃᓕᐅᖅᑎᓪᓗᒋᑦ, 
ᖃᓄᐃᓕᐅᖅᑕᐅᓂᖏᑦ ᐅᕝᕙᓘᓐᓃᑦ ᐃᖅᑲᑐᖅᑕᐅᕈᑎᖏᑕ ᐃᑲᔫᓯᐊᕈᑎᓂ ᑐᕌᖓᔪᑦ ᐊᑭᖏᑕ 
ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ, ᐅᕝᕙᓘᓐᓃᑦ ᐊᑭᓖᓗᑎᒃ ᓱᕋᑦᑎᕆᓚᐅᖅᑕᒥᓂᒃ, 
ᖃᓄᐃᓕᐅᕈᑕᐅᔪᓄᑦ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᑖᒃᑯᓂᖓ ᓴᕋᑦᑎᕆᔭᖕᒥᓂᒃ. 
 
ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᑲᔪᓯᓂᐊᕐᑎᓪᓗᒋᑦ ᑖᒃᑯᐊ ᐱᒋᐊᕐᑎᑕᐅᓂᐊᕐᑐᐃᑦ ᑭᓯᐊᓂ 
ᓱᕋᖅᑕᐅᔪᕕᓃᑦ ᐅᕝᕙᓘᓐᓃᑦ ᐊᑭᖏᑦ ᐊᑭᓕᖅᑕᐅᓂᖏᐸᑕ 

(3) ᐃᓚᒃᑲᓐᓂᖓᓂ (2)-ᒥᒃ ᑐᕌᖓᔪᖅ ᖃᓄᐃᓕᐅᖅᑕᐅᒐᓗᐊᖅᑎᓪᓗᒋᑦ ᑖᒃᑯᐊ 
ᓴᐳᔾᔭᐅᓂᐊᖅᑐᑦ ᐱᒋᐊᖅᑎᑕᐅᑎᓪᓗᒋᑦ ᖃᓂᐅᓕᐅᕈᑎᕕᓂᖏᓐᓂᒃ ᐅᕝᕙᓘᓐᓃᑦ 
ᐃᖅᑲᑐᖅᑕᐅᕈᑎᕕᓂᖓᑕ ᐃᓚᒃᑲᓐᓂᖓᑎᒍ ᐊᑭᓖᓪᓗᑎ ᐃᓘᓐᓇᖏᑎᒍ ᐅᕝᕙᓘᓐᓃᑦ 
ᓇᓪᓕᐊᒍᑐᐃᓐᓇᖓᓂ ᐊᑭᖏᓐᓂᒃ ᐊᑭᖏᑕ ᐋᓐᓂᐊᕕᓕᐊᖅᑐᓯᐅᑎᓂᒃ ᐃᑲᔫᓯᐊᑦᑖᖃᑦᑕᑐᓄᑦ. 
ᐅᕝᕙᓘᓐᓃᑦ ᓱᕋᑦᑎᕆᑎᓪᓗᒋᑦ, ᖃᓄᐃᓕᐅᕈᑕᐅᔪᓄᑦ ᐅᕝᕙᓘᓐᓃᑦ ᑐᓂᔭᐅᓯᒪᓪᓗᑎ ᑖᒃᑯᓄᖓ 
ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ. 
 
ᑐᓂᓯᔭᐅᓂᖅ ᐸᓯᔭᒃᓴᐅᔾᔪᑎᒥᓂᒃ ᐊᒻᒪᓗ ᐃᑲᔫᑎᐅᓂᐊᖅᑐᓂᒃ: ᐱᔾᔪᑎᐅᔪᐃᑦ 

(4) ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᐃᖅᑲᖅᑐᐃᔾᔪᑎᑦ ᓇᓗᓇᐃᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ (2)-ᒥᒃ, ᐃᖅᑲᖅᑐᐃᕕᒃᑯᑦ ᑐᓂᓯᔪᓐᓇᖅᑐᑦ ᐸᓯᔭᒃᓴᐅᔾᔪᑎᖏᓐᓂᒃ ᐊᒻᒪᓗ 
ᑎᓕᔭᐅᔾᔪᑎᓂᒃ ᐃᑲᔫᑎᐅᓂᐊᖅᑐᓂᒃ ᓇᓪᓕᐊᑐᐃᓐᓇᖓᑕ ᓴᐳᔾᔭᐅᔪᓄᑦ ᐊᖏᕈᑕᐅᓯᒪᔪᑎᒍᑦ 
ᐃᓱᒪᓕᐊᖑᓯᒪᔪᓂᒃ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ 7(3)-ᒥᒃ. 
 

ᒪᓕᒐᕋᓛᑦ 
 

ᒪᓕᒐᕋᓛᑦ 
10. ᑲᒥᓯᓇᒋᔭᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐋᖅᑭᒃᓱᐃᔪᓐᓇᖅᑐᖅ ᒪᓕᒐᕋᓛᓂᑦ 

(a) ᓇᓗᓇᐃᖅᓯᓗᓂ ᐃᓅᓕᓴᐅᑎᓂᒃ ᐅᕝᕙᓘᓐᓃᑦ ᐊᑐᖅᑕᐅᕙᒃᑐᐃᑦ 
ᐃᓗᓕᖏᑦ ᐃᓚᓕᐅᑎᓯᒪᔪᑦ ᐱᔾᔪᑎᒋᓗᒋᑦ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ (b)-ᒥᒃ ᓇᓗᓇᐃᒃᑯᑕᖓᓐᓂ “ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ” ᐃᓚᒃᑲᓐᓂᖓᓂ 1(1)-ᒥᒃ; ᐊᒻᒪᓗ 

(b) ᐃᓱᒪᒋᓪᓗᒋᑦ ᓇᓪᓕᐊᒍᑐᐃᓐᓇᖓᑕ ᐱᔾᔪᑕᐅᔪᑦ ᐱᔭᕆᐊᖃᕐᓂᖏᑦ 
ᐅᕝᕙᓘᓐᓃᑦ ᐅᖃᐅᓯᐅᓪᓗᑎᑦ ᑲᔪᓯᔪᓐᓇᖁᓪᓗᒋᑦ ᑕᕝᕙᓴᐃᓐᓇᖅ 
ᐊᑐᖅᑕᖁᓪᓗᒋᑦ ᐊᒻᒪᓗ ᐱᔾᔪᑎᖓᑕ ᑖᑦᓱᒪ ᐱᖁᔭᐅᑉ. 

ᐊᑐᓕᖅᑎᑕᐅᔪᓐᓇᕐᓂᖏᑦ 

 
ᐊᑐᓕᖅᑎᑕᐅᔪᓐᓇᕐᓂᖏᑦ ᐊᑐᓂᐊᖅᑐᑦ 
11. ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐱᖁᔭᐅᑉ ᑖᒃᑯᐊ ᐊᑐᓕᖅᑎᑕᐅᔪᓐᓇᕐᓂᖏᑦ 
ᐊᑐᓂᐊᖅᑐᑦ ᐱᔭᕆᐊᖃᕐᓂᖏᑦ ᑐᓂᔭᐅᓗᑎᒃ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐃᓘᓐᓇᖏᑦ 
ᐊᑐᓂᐊᖅᑎᓪᓗᑎᒃ ᐱᔾᔪᑕᐅᔪᓄᑦ, ᐱᖃᓯᐅᑎᔪᑦ ᐱᔪᓐᓇᕐᓂᖏᑕ ᖃᓄᐃᓕᖓᑎᑕᐅᖁᔭᐅᔪᑦ 
ᑐᓂᓪᓗᒋᑦ ᐃᓚᒃᑲᓐᓂᖓᓂ 2(1)-ᒥᒃ ᓴᖅᑭᑕᐅᓯᒪᔪᑦ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ 
ᐱᓂᕐᓘᑎᐅᔪᓄᑦ, ᖃᖓᑐᐃᓐᓇᓕᒫᑦᓯᐊ ᓴᖅᑭᓯᒪᖃᑦᑕᑐᓂ. 
 

ᐃᖅᑲᖅᑐᐃᕕᒃᑯᑎᒍ ᑕᕝᕙᓴᐃᓐᓇᖅ ᐱᒋᐊᖅᑎᑕᐅᔪᑦ 
 

ᐃᖅᑲᖅᑐᐃᕕᒃᑯᑎᒍ ᑕᕝᕙᓴᐃᓐᓇᖅ ᐱᒋᐊᖅᑎᑕᐅᔪᑦ 
12. ᑭᓯᐊᓂ ᐃᖅᑲᖅᑐᐃᔪᖃᓕᖅᑲᑦ ᐃᓱᒪᒋᓗᒋᑦ ᑖᒃᑯᐊ ᐄᔭᒐᓐᓄᑦ ᐋᖓᑦᔭᓇᖅᑐ 
ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ ᐱᒋᐊᖅᑕᐅᓐᓂᖃᑕ ᐊᓯᐊᒍ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᑦ ᑲᓇᑕᒥ ᑭᒐᖅᑐᐃᑎᓪᓗᒋᑦ ᐃᓕᓐᓂᐊᓂᕐᒧᑦ ᐅᕝᕙᓘᓐᓃᑦ ᑐᒃᓯᕋᖅᑐᖃᖅᑎᓪᓗᒍ 
ᓲᕐᓗ ᒐᕙᒪᒃᑯᑦ ᓄᓇᕗᒻᒥᑦ ᐃᓚᒋᔭᐅᑎᓪᓗᒋᑦ ᐅᕝᕙᓘᓐᓃᑦ ᑐᒃᓯᕋᖅᑐᖃᖅᑎᓪᓗᒍ ᐃᓚᒋᔭᐅᔪᓂᒃ 
ᐊᒻᒪᓗ ᑲᔪᓯᓂᐊᖅᑎᓪᓗᒋᑦ ᐅᓪᓗᖓᑕ ᐃᓚᖓᑎᒍ ᐊᑐᓕᖅᑎᑕᐅᑎᓪᓗᒋᑦ, 

(a) ᐃᖅᑲᖅᑐᐃᕕᒃᑯᑎᒍ ᑲᔪᓯᑎᑕᐅᔪᖅ ᐊᖏᕈᑎᐅᓯᒪᔪᒃᑯᑦ ᐱᖁᔭᑎᒍᑦ; 
(b) ᐱᓕᕆᔾᔪᑕᐅᔪᑦ ᐱᔭᕇᖅᑎᓪᓗᒋᑦ, ᐊᒻᒪᓗ ᑎᓕᓯᔾᔪᑏᑦ ᐋᖅᑭᒃᑕᐅᓯᒪᓪᓗᓂ, 

ᓯᕗᓂᐊᒍ ᐃᓚᖓᑎᒍ ᐊᑐᓕᖅᑎᑕᐅᓚᐅᖅᑎᓐᓇᒍ 
ᐊᑦᑐᑕᐅᓂᖃᑦᓴᐃᓐᓇᓪᓗᓂ ᑭᓯᐊᓂ 
(i) ᐊᔾᔨᒌᔅᓴᐃᓐᓇᕐᔮᖏᑐᐃᑦ ᐱᖁᔭᖅᑎᒍ, ᐅᕝᕙᓘᓐᓃᑦ 
(ii) ᐃᖅᑲᖅᑐᐃᕕᒃᑯᑦ ᑎᓕᔭᐅᑉᐸᑕ ᐊᓯᖏᑎᒍ; ᐊᒻᒪᓗ 

(c) ᐱᓕᕆᔾᔪᑕᐅᔪᑦ ᐱᒋᐊᖅᑎᑕᐅᑉᐸᑕ ᑭᓯᐊᓂ ᐱᔭᕇᖅᓯᒪᑎᓐᓇᒋᑦ ᓯᕗᓂᖓᑕ 
ᐃᓚᖓᑎᒍ ᐊᑐᓕᖅᑎᑕᐅᓚᐅᖅᑎᓐᓇᒍ ᑖᒃᑯᐊ ᐱᔭᕇᖅᓯᒪᔭᕆᐊᓖᑦ 
ᐊᖏᕈᑕᐅᓯᒪᔪᑎᒍᑦ ᐱᖁᔭᖅᑎᒍ. 

 
ᐱᑕᖃᕇᑦᑐᓂᑦ ᐊᖏᕈᑎᐅᔪᓂᑦ 

 
ᑐᑭᖏᑦ: ᐃᖅᑲᖅᑐᐃᕈᑕᐅᔪᑦ 
13. (1) ᐃᓚᒃᑲᓐᓂᖓᓂ (2) ᐊᒻᒪᓗ (3)-ᒥᒃ, “ᐃᖅᑲᖅᑐᐃᕈᑕᐅᔪᑦ” ᑐᑭᖏᑦ 

(a) ᑖᒃᑯᐊ ᐃᖅᑲᖅᑐᐃᕈᑕᐅᔪᑦ ᐃᓱᒪᒋᓪᓗᒋᑦ ᖃᓄᐃᓕᐅᕈᑎᕕᓃᑦ 
ᐃᓚᒃᑲᓐᓂᖓᓂ 2(1)-ᒥᒃ; ᐅᕝᕙᓘᓐᓃᑦ 

(b) ᐃᖅᑲᖅᑐᐃᕈᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᑎᒍ 12-ᒥᒃ. 

ᐊᒃᑐᐃᓂᕆᔭᖓ ᐱᑕᖃᕇᑦᑐᓂᑦ ᐊᖏᕈᑎᐅᓯᒪᔪᓂᑦ 
(2) ᑕᐃᒪᐃᒐᓗᐊᖅᑎᓪᓗᒋᑦ ᓇᓕᐊᒍᑐᐃᓐᓇᖓᑕ ᐱᑕᖃᕇᑦᑐᓂᑦ ᐊᖏᕈᑎᐅᓯᒪᔪᓂᑦ 

ᒪᓕᒍᑕᐅᓂᕋᖅᑕᐅᑦᔪᑎᒍ ᑲᑎᖓᓗᑎᒃ ᓄᓇᕘᑦ ᒐᕙᒪᒃᑯᖏᑦ ᐃᓱᒪᒋᓗᒋᑦ ᐃᖅᑲᓇᐃᔭᖅᑎᓄᑦ 
ᓴᖅᑭᑕᐅᕙᓕᐊᔪᑦ ᑖᒃᑯᓇᖓ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ, 

(a) ᒐᕙᒪᒃᑯᑦ ᓄᓇᕗᒻᒥᑦ ᐊᔪᓕᖅᑎᑕᐅᓯᒪᙱᑐᐃᑦ ᐱᒋᐊᖅᑎᑦᑎᔪᓐᓇᓂᖏᒻᒧᑦ 
ᐅᕝᕙᓘᓐᓃᑦ ᐃᓚᒋᔭᐅᒋᐊ ᐃᖅᑲᖅᑐᐃᔪᖃᓕᖅᑲᑦ; 

(b) ᑖᒃᑯᐊ ᓇᓗᓇᐃᕈᑎᒃᓴᐃᑦ ᓴᖅᑭᑎᑕᐅᔪᓐᓇᖅᑐᐃᑦ ᐃᓚᒋᔭᐅᔪᓄᑦ 
ᐊᖏᕈᑎᖃᖅᑐᓄᑦ ᐃᖅᑲᖅᑐᐃᔪᖃᓕᖅᑲᑦ ᑭᒡᓕᖃᖅᑎᑕᐅᙱᑐᐃᑦ; ᐊᒻᒪᓗ 

(c) ᐸᓯᔭᒃᓴᐅᔾᔪᑎᒋᔭᐅᔪᓂᒃ, ᐅᕝᕙᓘᓐᓃᑦ ᖃᑦᓯᐅᓂᖏᑦ ᑮᓇᐅᔭᑦ 
ᐅᑎᖅᑎᑕᐅᔭᕆᐊᓖᑦ ᐊᑭᓕᐅᑎᐅᓗᑎᒃ ᐅᑯᓄᖓ, ᐃᓚᒋᔭᐅᔪᑦ ᐊᖏᕈᑎᒃᑯᑦ 
ᐃᓱᒪᒋᓪᓗᒋᑦ ᐄᔭᒐᓐᓄᑦ ᐋᖓᑦᔭᓇᖅᑐ ᐃᓚᓕᐅᑎᓯᒪᔪ ᐱᓂᕐᓘᑎᐅᔪᓄᑦ 
ᑖᒃᑯᐊ ᒪᓕᓪᓗᒋᑦ ᐃᖅᑲᖅᑐᐃᕈᑕᐅᔪᓂᒃ ᑭᒡᓕᖃᖅᑎᑕᐅᙱᑐᐃᑦ. 

 
ᐲᖅᑕᐅᔪᑦ ᐊᑭᓕᖅᑕᐅᔾᔪᑏᑦ 

(3) ᑭᓯᐊᓂ ᐊᖏᕈᑎᓂᒃ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (2)-ᒥᒃ 
ᑭᖑᓪᓕᖅᐹᓕᖅᑎᑕᐅᓪᓗᓂ ᑐᓂᔭᐅᑎᓪᓗᒋᑦ ᐊᖏᕈᑎᐅᔪᒃ ᐃᓘᓐᓇᖏᓐᓄᑦ ᐃᓚᒋᔭᐅᔪᓄᑦ 
ᐊᖏᕈᑎᒃᑯᑦ ᐊᒻᒪᓗ ᐃᓘᓐᓇᖏᑦ ᐃᖅᑲᖅᑐᐃᕕᒃᑯᑎᒍ ᐊᖏᕈᑕᐅᓯᒪᔪᐃᑦ, ᑭᓯᐊᓂ ᐱᑕᖃᖅᐸᑦ, 
ᓯᕗᓂᐊᒍ ᐅᓪᓗᖓᑕ ᐃᓚᖓᑎᒍ ᐊᑐᓕᖅᑎᑕᐅᓚᐅᖅᑎᓐᓇᒍ, ᓇᓪᓕᐊᒍᑐᐃᓐᓇᖓᑕ 
ᐊᑭᓕᖅᑕᐅᔾᔪᑏᑦ ᑐᓂᔭᐅᓐᓂᖅᑲᑕ ᓄᓇᕘᑦ ᒐᕙᒪᒃᑯᖏᓐᓄᑦ ᐃᓚᖓᑎᒍ ᐊᖏᕈᑎᒃᑯᑦ ᑖᒃᑯᐊ 
ᐲᖅᑕᐅᔭᕆᐊᓖᑦ ᓇᓪᓕᐊᒍᑐᐃᓐᓇᖓᓂ ᐊᑭᓕᖅᑕᐅᔾᔪᑎᓂᒃ ᑐᓂᔭᐅᓂᖅᑲᑕ ᐱᔾᔪᑎᖓᑎᒍ 
ᐃᖅᑲᖅᑐᐃᕕᑯᑦ. 
 
ᐊᑭᓕᖅᑕᐅᔮᖏᑦᑐᑦ ᐊᒻᒪᓗ ᓱᓕᓂᕋᕈᑎᖃᙱᑐᑦ 

(4) ᐊᑭᓕᖅᑕᐅᔮᖏᑦᑐᑦ ᐊᑭᓖᓂᕐᒧᑦ ᓄᓇᕘᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐃᖅᑲᖅᑐᐃᕕᒃᑯᑎᒍ 
ᐱᒋᐊᖅᑎᑦᑎᓂᐊᙱᓚᑦ ᐅᕝᕙᓘᓐᓃᑦ ᑲᔪᓯᑎᑦᑎᓂᐊᙱᓚᑦ ᐊᑭᓕᖅᑕᐅᔾᔪᑎᓂᒃ ᓄᓇᕘᑦ 
ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᐱᓯᒪᑦᓯᓂᐊᖏᓚᑦ ᓱᓕᓂᕋᕈᑎᓂᒃ ᓲᕐᓗ 
ᐊᑭᓕᖅᑕᐅᒋᐊᖃᕐᓂᖏᓐᓄᑦ ᐱᔾᔪᑕᐅᓕᕿᓪᓗᓂ ᐊᑐᖅᑕᐅᒍᓐᓃᕐᓗᑎᒃ ᐊᖏᕈᑎᐅᔪᑦ 
ᓇᓗᓇᐃᖅᓯᒪᔪᑦ ᐃᓚᒃᑲᓐᓂᖓᓂ (2)-ᒥᒃ. 
 
ᓱᓕᓂᕋᕈᑎ ᐅᕝᕙᓘᓐᓃᑦ ᐊᓯᐊᒍ ᑎᓕᓯᔾᔪᑎᒃᑯᑦ ᐊᑐᓕᖅᑎᑕᐅᓂᐋᙱᓚᒃ 

(5) ᓱᓕᓂᕋᕈᑎ ᐅᕝᕙᓘᓐᓃᑦ ᐊᓯᐊᒍ ᑎᓕᓯᔾᔪᑎᒃᑯᑦ ᓇᓪᓕᐊᒍᑐᐃᓐᓇᖓᑕ 
ᐃᖅᑲᖅᑐᐃᕕᒃᑯᑦ ᑐᓂᓯᓂᐊᖏᓚᑦ ᐊᑭᓕᖅᑕᐅᔾᔪᑎᓂᒃ ᓄᓇᕘᑦ ᒐᕙᒪᒃᑯᖏᓐᓄᑦ 
ᐱᔾᔪᑕᐅᓕᕿᓪᓗᓂ ᐊᑐᖅᑕᐅᒍᓐᓃᕐᓗᑎᒃ ᐊᖏᕈᑎᐅᔪᑦ ᓇᓗᓇᐃᖅᓯᒪᔪᑦ ᐃᓚᒃᑲᓐᓂᖓᓂ (2)-ᒥᒃ 
ᑖᒃᑯᐊ ᐊᑐᓕᖅᑕᐅᒍᑎᐅᙱᑦᑐᑦ ᑖᒃᑯᓄᖓ ᓄᓇᕘᑦ ᒐᕙᒪᒃᑯᖏᓐᓄᑦ. 

ᓇᓗᓇᐃᒃᑯᑕᐅᔪᑦ 
(ᐃᓚᒃᑲᓐᓂᖓᓂ 1(1) 

 
ᐄᔭᒐᕐᓂ ᐋᖓᔮᓐᓇᑐᓄᑦ ᐃᓚᓕᐅᑎᓯᒪᔪᐃᑦ 

 
ᑖᒃᑯᐊ ᐃᓚᓕᐅᑎᓯᒪᔪᑦ ᐃᓗᓕᖏᑦ ᓇᓪᓕᐊᒍᑐᐃᓐᓇᖓᓂ ᒪᓕᓪᓗᒋᑦ ᐃᓅᓕᓴᐅᑎᓂᒃ 
ᐅᕝᕙᓘᓐᓃᑦ ᐊᑐᖅᑕᐅᕙᒃᑐᐃᑦ ᐃᓗᓕᖏᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ ᐄᔭᒐᕐᓂ ᐋᖓᔮᓐᓇᑐᓄᑦ 
ᐃᓚᓕᐅᑎᓯᒪᔪᐃᑦ ᐱᔾᔪᑎᒋᓗᒍ ᑖᓐᓇ ᐱᖁᔭᖅ: 

(a) ᐊᓂᓗᕆᑕᓐ (anileridine); 
(b) ᐳᐃᓐᐅᐊᕖᓐ (buprenorphine), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᖏᒥᔪᐃᑦ 

ᑖᒃᑯᐊ ᐳᐃᓐᐅᐊᕖᓐ ᕼᐃᑐᕈᑯᓗᐊᕋᐃᑦ (buprenorphine 
hydrochloride); 

(c) ᐸᑐᕐᕙᓇᓪ (butorphanol), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᖏᒥᔪᐃᑦ ᑖᒃᑯᐊ 
ᐸᑐᕐᕙᓇᓪ ᑕᐅᕐᑐᕐᐃᑦ (butorphanol tartrate); 

(d) ᑰᑏᓐ, (codeine) ᑭᓯᐊᓂ ᑖᒃᑯᐊ ᐃᓗᓕᖏᑦ ᑐᕌᖓᔪᑦ 
ᐃᓚᒃᑲᓐᓂᖓᓂ 36(1)-ᒥᒃ ᑕᐃᑲᓂ ᐃᑉᐱᓐᓂᐊᒌᒃᑯᑎᓄᑦ ᐊᐅᓚᑦᓯᓂᕐᒧᑦ 
ᒪᓕᒐᕋᓛᖏᑦ (ᑲᓇᑕᒥ), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᖏᒥᔪᐃᑦ ᑖᒃᑯᐊ 
ᑰᑏᓐ ᕚᔅᕕᐃᑦ (codeine phosphate); 

(e) ᑕᐃᓴᑦᑎᓪᒧᐊᕖᓐ (diacetylmorphine); 
(f) ᕕᓐᑕᓐᐊᓪ (fentanyl), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ 

ᕕᓐᑕᓐᐊᓪ ᓴᐃᑐᐃᑦ (fentanyl citrate); 
(g) ᕼᐃᑐᑯᑎᓐ (hydrocodone), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ 

ᑖᒃᑯᐊ ᕼᐃᑐᑯᑎᓐ ᕙᐃᑕᐅᖅᑐᕐᐃᑦ (hydrocodone bitartrate); 
(h) ᕼᐃᑐᒧᐊᕖᓐ (hydromorphone), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ 

ᑖᒃᑯᐊ ᕼᐃᑐᒧᐊᕖᓐ ᕼᐊᑐᑯᓗᐊᕋᐃᑦ (hydromorphone 
hydrochloride); 

(i) ᓕᕗᕙᓇᓪ (levorphanol); 
(j) ᒥᐳᕆᑕᐃᓐ (meperidine), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ; 

ᒥᐳᕆᑕᐃᓐ ᕼᐃᑐᕈᑯᓗᐊᕋᐃᑦ (meperidine hydrochloride); 
(k) ᒥᑕᑐᓐ (methadone), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ  

ᒥᑕᑐᓐ ᕼᐃᑐᕈᑯᓗᐊᕋᐃᑦ (methadone hydrochloride); 
(l) ᒧᐊᕕᓐ (morphine), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᐊᒻᒪᓗ 

ᒧᐊᕕᓐ ᕼᐃᑐᕈᑯᓗᐊᕋᐃᑦ; ᑖᒃᑯᐊ ᒧᐊᕕᓐ ᕼᐃᑐᕈᑯᓗᐊᕋᐃᑦ (morphine 
hydrochloride); 

(m) ᓂᐊᓪᕗᕖᓐ (nalbuphine); 
(n) ᓄᐊᕐᒥᑎᑐᓐ (normethadone), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ 

ᑖᒃᑯᐊ ᓄᐊᕐᒥᑎᑐᓐ ᕼᐃᑐᕈᑯᓗᐊᕋᐃᑦ (normethadone hydrochloride); 
(o) ᐆᐱᐊᒻ (opium), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ ᐆᐱᐊᒻ 

ᐊᒻᒪᓗ ᐱᐊᓚᑐᓐᓇ (opium and belladonna); 

(p) ᐊᒃᓯᑯᑎᓐ (oxycodone), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ 
ᐊᒃᓯᑯᑎᓐ ᕼᐃᑐᕈᑯᓗᐊᕋᐃᑦ (oxycodone hydrochloride); 

(q) ᐊᒃᓯᒧᐊᕗᓐ (oxymorphone), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᖏᒥᔪᐃᑦ 
ᑖᒃᑯᐊ ᐊᒃᓯᒧᐊᕗᓐ ᕼᐃᑐᕈᑯᓗᐊᕋᐃᑦ (oxymorphone hydrochloride); 

(r) ᐸᓐᑕᓱᓯᓐ (pentazocine), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ 
ᐸᓐᑕᓱᓯᓐ ᕼᐃᑐᕈᑯᓗᐊᕋᐃᑦ (pentazocine hydrochloride) ᐊᒻᒪᓗ 
ᐸᓐᑕᓱᓯᓐ ᓚᑦᑎᐃᑦ (pentazocine lactate); 

(s) ᐳᕈᐸᓯᕖᓐ (propoxyphene); 
(t) ᕆᒥᕙᓐᑎᓂᐅᓪ (remifentanil); 
(u) ᓱᕙᓐᑎᓂᐅᓪ (sufentanil); 
(v) ᑕᐸᓐᑕᑕᓪ (tapentadol), ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ 

ᑕᐸᓐᑕᑕᓪ ᕼᐃᑐᕈᑯᓗᐊᕋᐃᑦ (tapentadol hydrochloride); 
(w) ᑐᐊᒪᑐᓪ (tramadol) ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᙱᒥᔪᐃᑦ ᑖᒃᑯᐊ 

ᑐᐊᒪᑐᓪ ᕼᐃᑐᕈᑯᓗᐊᕋᐃᑦ (tramadol hydrochloride). 

